
Tu nunna nga surat ne Pablo
kadatu mangurug ka
Corinto

11 Iya e Pablo wa pinili ne Dios se pinagbalin
na ka apostol ne Jesu-Cristo. Dakami se wagi
Sostenes ya makin-surat kidi,

2 kadakayu wa tangabubulun na mangurug
ke Dios kannan Corinto, nga nekisi ne Dios ka
pagbalinan na ka tolay na gapu ke Jesu-Cristo.
Surat mi pe idi kadaya ngdmin tolay kadaya
ngamin giy-giyan nga magday-dayaw ke
Jesu-Cristo nga Apu da, nga Apu tada pe.

3 Ay e Dios nga Ama tada se Jesu-Cristo wa
Apu tada din nala ya magkalla kadakayu se
mangap-kappiya kadaya ur-uray nu.

Daya pagkalla ne Cristo se daya midde na

4 Magiyaman na peyapeyang ke Dios gapu
kadaya pagkalla na kadakayu gapu kiya
angngurug nu ke Jesu-Cristo.

> Ta gapu ta neannugut nu win ya uray nu ke
Cristo, ay pinagbalin nakayu ka umman ka
nabanang kadaya ngdmin na mepanggap kiya
angngurug nu. Ay napasirib kayu pe kiya
aghabandn nu se kiya angngammu nu kiya
kurug mepanggap ke Jesu-Cristo.

6 Ay nepas-pasna kadakayu pe yin ya
mepanggap ke Jesu-Cristo,

7 ay dikod d&wan nu wa pagkur-kurangan
kadaya kababalin na masapul nu kiya aggiddag



1 Corinto 1:8 ii 1 Corinto 1:14

nu kiya ilalbet kammin ne Jesu-Cristo wa Apu
tada.

8 Aggina ya mamaligda kiya angngurug nu
panda kiya ilalbet na kammin, ta senu awan na
nga mepabasul kadakayu kiyan na ilalbet
kammin ne Apu Jesu-Cristo.

9 Kurug ga mawa yan, ata mapiyar re Dios
kadaya ngamin na kagiyan na. Aggina ya
nagayab kadakayu nga pebul-bulunan na kiya
An-ana na nga ittu we Jesu-Cristo wa Apu tada.

Ya nagsisibna datu mangurug ka surtitan

10 Ay gapu kiya angngurug tada ke Apu
Jesu-Cristo, ay makim-imalla a kadakayu
wawwagi nga magkikinnawatan kayu din nin.
Akkan kayu din na magsisibna. Magsissa kayu
ka panggap se kiya panaggur-uray nu.

11 Nan ku idi kadakayu wawwadgi, ata
nadamag ku kadaya akkobung ne Cloe nga
magsasawad kayu kanu.

12 Ata nan kanu daya dudduma kadakayu wa,
“E Pablo ya surutan ku,” nan da, ay, “E Apolos
ya surutan ku,” ndn kanu daya dudduma pe.
Ay, “E Pedro ya surutan ku,” ndn kanu pe daya
dudduma, ay, “E Cristo ya surutan ku,” nan
kanu pikam pe daya dudduma.

13 Nagbal-baldki agpa nge Cristo ta? Wayya la
nga iya ya natay Kkitu krus gapu kadakayu!
Wayya kayu wala nabawtisaran ka pasurut ku!

14 Magiydman na ala ke Dios ta &wan ku wa
binawtisaran kadakayu, malaksid dala de
Crispo se Gayo.

15 Ay dikod dwan makekagi nga binawtisaran
kuda ta senu magbalin da ka pasurut ku.

16 Ay nadamdam ku wa binawtisaran ku
gayam pe de Estefana nga tangabalay. Ay awan
ku wa madamdam min na sabdli nga

binawtisaran ku. o
17 Ata akkan ma wayya nga ya maghawtisar

ya nangibonan ne Cristo kiya, nu di ya
mangibabanan kiya Napiya nga Damag ga
mepanggap kaggina. Ay oray tu inagbabanan
ku, ay nalapat tala nga maawatan, nga akkan
wayya nga umman kiya aghabandn daya
nasirib ba tolay, ta senu ya kinapatag natu
nawa ke Cristo kitu krus, ay akkan mapsilan tu
kinaturay na kiya kinapiya naya aghabanan ku.

E Cristo ya ammanakabalin ne Dios nga
mangala kadatada
18 Daya mapdnis ka &wan panda, ay ndn da
nga awan sur-surbi naya Damag ga mepanggap
kitu nawa ke Jesu-Cristo kitu krus. Ngamay
kadatada nga mala kiya pakabiyagan ka awan
panda, ay ittu tun ya ammanakabalin ne Dios.
19 Ata uwad da nesurdt ta babanan ne Dios
nga nan na,
“Dadalan ku ya sirib daya nalaing nga tolay
kidi ya kalawagan, ay se pagbalinan ku
ka awan sur-surbi daya lalaing da,”

nén na,' ’ . ;.
20 Ay dikod dwan sur-surbi ya sirib daya

mamasirib, ay oray pe daya nalaing kadaya
lin-lintag se daya nalaing makipal-palagman
kadedi na ngin na al-algaw. Ata nepassingan ne

Dios nga &wan kammala nga sur-surbi yin daya
kinasirib daya mamasirib kidi ya kalawagan.

21 Ay gapu kiya sirib ne Dios, ay kinuwa na
nga akkan mabaal daya nasirib ba tolay ya
mangammu kaggina, ata tu da la nga pataran
ya kinasirib da kampela ngin nin. Ay tuya
pininya ne Dios nga ala daya ngdmin tolay nga
mangurug kiya ibabanan mi nga nan daya tolay
nga awan na nga sur-surbi.

22 Ata kadaya Judyu, ay tu da la nga
sap-sapulan ya nakas-kasdaaw wa gayat ka
langit ka pagilasinan da nga kurug yan na
babanan. Ay kadaya akkan Judyu, ay
sap-sapulan da daya ibilang da kampela ngin
nin ka napatag ga sur-suru.

23 Ngamay ya ibabandn mi, ay ya Cristo nga
natay kitu krus. Ay akkan kurugan daya Judyu
yan na ibabanan mi, ay tuya mapabasul da. Ay
daya akkan Judyu ay ndn da nga dwan
sar-sarut nayan na babanan.

24 Ngamay kadaya dudduma nga Judyu se
daya dudduma nga akkan Judyu, nga naayaban
ne Dios sin ka tolay na, ay e Cristo wa nelansa
kitu krus ya ammanakabalin se sirib ne Dios.

25 Ata ya kuk-kuwaan ne Dios nga dwan
sar-sarut ta nan daya akkan mangurug, ay
napa-patag ngam ya kinasirib daya kasiriban
na tolay. Ay se ya nan da nga nakurang nga
ammanakabalin ne Dios, ay natu-turay may
daya katurayan na tolay.

26 Lam-lamtan nu kod wawwdgi nu wa
umman nu kitun, kitu inaggayab ne Dios

kadakayu. Man-manu kadakayu tu ibilang daya
tolay kidi ya kalawagan ka nasirib onu naturay,
se man-manu pe daya ibildng da ka nangatu
kadakayu.

27 Ngamay guratan ne Dios nga piliyan daya
dwan sar-sarut nga nan daya tolay ta senu
mabala daya mamasirib. Pinili na pe daya
nakapsut ta senu mabala daya magkuna nga
nabilag da.

28 Ay daya ban-bdnag ga irupat daya tolay
kidi ya kalawagan se daya ibilang da nga
ur-uray, se daya ban-banag ga akkan da pikam
nammuwan, ay ittu dayan daya pinili ne Dios
nga usaran na nga mamagbalin ka awan
sur-surbi daya ban-banag ga ibildng daya tolay
kidi ya kalawagan ka napatag.

29 Ta senu awan tolay ya
makapagpasinddyaw kiya arang ne Dios.

30 Ta aggina ya naggayatdn naya baru wa
biy-biyag tada gapu ke Cristo. E Cristo ya
nakammuwan tada kiya sirib ne Dios. Ay
aggina pe ya namagbalin kadatada ka namaru
ki ardng ne Dios, ay se aggina pe ya
mamagbhalin kadatada ka awan bas-basul, ta
aggina ya nibli nga nagikaru kadaya bas-basul
tada.

31 Ay dikod gapu kadedi ya kinuw-kuwa ne
Cristo, ay nawa kurug tu nan naya nepesurat
ne Dios nga, “Daya maminya nga
magpasindayaw, ay daya kinuwa ne Apu wala
daya ipasindayaw da,” ndn na.

2

Tu inagbabandn ne Pablo

1 Ay kitu nea-angay ku wawwagi nga
mangibabanan kadakayu kiya babanan ne Dios
mepanggap ke Cristo, ay akkan wayya naunag
tu nangngibabanan ku, ay se akkan wayya nga
nasulit maawatan datu kinag-kagi ku.

2 Ata linam-lammat ku nga tittu ya
mepanggap ke Jesu-Cristo se ya gapu natu
nekatay na kitu krus tu ibabanan ku kadakayu.

3 Ittu tu kitu kaatdn ku kannan giyan nu nga
magbabanan, ay umman na ki magpir-pirpir ra
malidug panang kiya kagiyan ku. Ay ammu pe
nga awan ku wa maba-baal.

4 Ay tu inagbabanan ku, ay nalapat tala nga
maawatan. Akkan pe ya nasulit maawatan
datu kinag-kagi ku. Nagpinnoray ya ala kiya
ammanakabalin naya Ispiritu ne Dios, ta piyan
ku nga mammuwan datu maggigina kiya, nga
gapu wala kiya ammanakabalin na tu
inaghabanan ku.

5 Ay kinuwa ya ummadn kitun ta senu akkan
gapu kiya kinasirib naya isa nga tolay ya
angngurug nu, nu di gapu kiya ammanakabalin
ne Dios.

Tu paldanu ne Dios

6 Ay nu kadaya napikkildn na mangurug gin
ya pangibabananan ku, ay naunag pe ya
kag-kagiyan ku. Ngamay akkan wayya umman
kiya sirib daya tolay onu daya agtuturay kidi ya
kalawagan, ta pumanda ma dayan.

7 Ay ya nan ku kidi nga ibabanan ku, ay ittu
ya sirib ne Dios nga akkan na nga
nepak-pakammu nga palanu na nga kuwaan
kitun kam, oray kitu akkan pikam nawa idi ya
kalawagan. Pinalanu na yan ta senu
mepaghiyag tada kaggina nga siddadayaw.

8 Ay awan kadaya agtuturay kidi ya
kalawagan ya makammu kidi ya sirib na. Ata
nu ammu da kuma, ay akkan da kuma nga
nelansa ya kadaydwan na Apu Kkitu krus.

9 Atdn ya nan naya nesurat ta babanan ne
Dios nga mepanggap kiyan, nga nan na,

“Ya akkan pikam nasingan daya tolay se akkan
da pikam nagina, ay se awan kiya
lammat da nga ittu ya mawa, ay ittu ya
nesagana ne Dios kadaya maminya
kaggina.”

10 Ngamay gapu kiya Ispiritu ne Dios nga
nebon na kadatada, ay nammuwan tada yanin
na paldnu ne Dios. Ata &wan na di ammu naya
Ispiritu ne Dios. Ay oray ya lammat ne Dios, ay
ammu na.

11 Awan sabali ya makammu kiya
lam-lammat naya isa nga tolay nu di aggina
kampela ngin nin. Ay umman pe, nga ya
Ispiritu ne Dios kampela ngin nin pe ya
makammu kiya atan kiya lam-lammat ne Dios.

12 Ay ya Ispiritu wa nidde kadatada, ay akkan
wayya umman Kiya ispiritu wa atan kadaya
mamasirib ba tolay kidi nga kalawagan, nu di
ya Ispiritu ne Dios kampela ngin nin, ta senu
mammuwan tada daya ngadmingamin na idde
ne Dios nga pagkalla kadatada.



1 Corinto 2:13 viii 1 Corinto 3:1

13 Ay dikod, ya agtu-tugud mi, ay akkan na
umman kiya agtugud daya tolay kidi ya
kalawagan, nu di umman kiya piyan naya
Ispiritu ne Dios. Ata daya kag-kagiyan mi
mepanggap ke Dios kadaya tolay nga niddan
kiya Ispiritu ne Dios, ay daya ikagiyan naya
Ispiritu ne Dios kampela ngin nin.

14 Ngamay kadaya tolay ya akkan itur-turayan
naya Ispiritu ne Dios, ay akkan da nga
paganggamman daya kagiyan naya Ispiritu ne
Dios, 4ta nan da nga d&wan na sar-sarut. Ay
akkan da pe ya maawatan dayan, ata dayan
nala nga petur-turayan kiya Ispiritu ne Dios ya
mabalin na makaawat.

15 Ay daya tolay ya petur-turaydn kiya Ispiritu
ne Dios, ay ammuwan da dayan. Ngamay daya
dudduma, ay akkan da maawatan dayan.

16 Ata nan na kiya babanéan ne Dios nga,
“Awan tolay ya makammu kiya lam-lammat ne

Apu Dios. Awan ya mabalin na magtuldu
kaggina,”
nan na. Ngamay maawdtan tada dedi, ata atan
kadatada ngin ya panaglam-lammat ne Cristo.

3
Ya agpapdda daya magsir-sirbi ke Dios
1 Ay dikod wawwagi, akkan takayu
maamomanan nga umman kiya akiamoman ku
kadaya petur-turayan kiya Ispiritu ne Dios sin,
nu di umman kiya akiamoman ku kadaya tolay
nga akkan da pikam nigsan ya dadan na

katutolay da. Arig nu pikam ya an-ana kiya
angngurug nu.

2 Tu inangngisuru kadakayu kitun, ay umman
takayu wala ka pinaggatas, ta akkan kayu
pikam makakkan ka nakulnit ta akakkanan. Ay
oray kidi, ay arig ga akkan nu pikam mabaal ya
mangan ka nakulnit.

3 Nan ku kiyan ata ikur-kurug nu pikam daya
dadan na katutolay nu. Masissingan nala yan,
ata magasiasil kayu se magsasawad kayu.
Umman kayu pikam kadaya tolay ya akkan na
mangurug.

4Nan ku wa umman kayu kadaya tolay ya
akkan mangurug, dta nan daya dudduma
kadakayu wa, “E Pablo ya surutan ku,” ay nan
daya dudduma nga, “E Apolos ya surutan ku,”
nan nu.

> Jinna nge Apolos se iinna nga ka nan nu ta!
Nagpada kami ma a bobonan nala ne Apu. Ay
tuya gapu kiya angngisuru mi, ay nangurug
kayu ke Jesu-Cristo. Ngamay niddan nakami ye
Apu ka ubra naya isaisa kadakami kampela
ngin nin.

6 Ata iya ya arig ga nagmula, ay e Apolos ya
arig ga nagsibug kiya nemula. Ngamay e Dios
ya mamaabay kadaya mula.

7 Ay dikod, akkan ya nagmula se ya nagsibug
ya napatag, nu di e Dios, ta aggina ya
mamaabay kiya mula.

8 Ay sissa ya panggap daya nagmula se iya
nagsib-sibug. Ay se nagpada da pe nga
tangdanan ne Dios sigun kampela kiya
naggubra da ngin.

9 Ta nagpada kami ma nga pagubraan ne Dios
kadakayu wa arig koman na.

Ya panagbalay kiya arig balay ne Dios

Ay arig nu pe ya balay ne Dios nga pabalay
na kadakami.

10 Gapu kiya kabailan ku wa nidde na gapu
kiya kinamaru na, ay iya ya bilang nalaing nga
apu daya magbalay. Iya ya nangippday kiya
pangadigiyan naya balay, ay daya dudduma
ngin ya mangipasikad kiya balay. Ay kadayan
na magbalay, ay masapul la naligda ya
ammalay da.

11 Ay idi ya arig balay ne Dios, ay e Jesu-Cristo
ya arig angngadigiyan naya balay. Aggina tu
nebabandn mi kadakayu. Ay dwan sabali yin
na angngadigiyan.

12 Ay adu daya arig mepamalay kidi ya arig
balay ne Dios. Atdn daya mangikapat ka
aruminta nga balitu, ay atan daya mangikapat
ka aruminta nga baga onu daya napatag ga
batu. Ngamay atan da pe ya mangikapat ka
aruminta nga kayu se bulu se daya tabbang
ngala.

13 Ngamay mepassingan nu wa umman natu
inagbalay natu isaisa kaggida, nu iya algaw wa
ilalbet kammin ne Cristo. Ata ya kasidug datu
ur-uray ya kinuwa datu naghalay ya
pakasinnan nu wa umman natu inubra natu
isaisa kaggida.

14 Ay nu akkan masidug tu nekapat naya isa
tolay kitu angngadigiyan, ay atan tangdan na.

15 Ngamay ya tolay ya masidug tu nekapat na,
ay awan na nga tangdan ngamay aggina ay
mala. Iyan nala ta umman ka nakalisi yala ka
apuy nga dwan na natag-tagmit.

16 Akkan nu ammu ta, nga dakayu ay arig nu
ya balay ne Dios. Mag-agyan ma kadakayu ya
Ispiritu na!

17 Ay dikod, nu inna ya mangdadal kiya balay
ne Dios, ay dadalan pe ne Dios. Ata yan na
balay ne Dios, ay kuw-kuwa na kampela ngin
nin. Ay dakayu kam yan na arig balay na.

Ya nasirib kiya agsisingan ne Dios

18 Ay akkan nu din na ug-ogan ya baggi nu
kampela ngin nin. Nu atan kadakayu ya
magkuna nga nasirib kiya pagsisinnan daya
tolay kidi ya kalawagan, ay magbalin kuma nga
umman ka ang-ang kiya pagsisinnan da, ta senu
magbalin ka kurug ga nasirib kiya agsisingan

ne Dios. _ )
19 Ata &wan na nga sur-surbi ke Dios ya

ibilang daya tolay kidi ya kalawagan nga
kinasirib. Ta ndn na kiya nesurat ta babanan
ne Dios nga, “Ya agmasirib daya tolay, ay ittu ya
paniliwan ne Dios kaggida kampela ngin nin,”
nan na.

20 Ay nan na pe nga, “Ammu ne Apu nga daya
lam-lammat daya nasirib ba nan daya tolay, ay

awan na kammala ngin nin na sur-surbi,” nan
na.
21 Ay tuya akkan kayu din na magpasinddyaw

oray ndn nu wa nasirib ya tolay ya sur-surutan
nu. Ata nidde ne Dios ma ya ngdmingdmin
kadakayu.

22 Tuya nebon na a magtugud kadakayu. Ay
umman pe kiyan de Apolos se Pedro. Bilang
nga nidde ne Dios kadakayu ya ngamin na
kalawagan. Nidde na pe ya biyag nu, ay se ya

pannakatay naya baggi nu, ay ipalubus pe ne
Dios. Ay oray daya ma-mawa kadakayu kidi se
oray pe daya ma-mawa pikam, ay kuw-kuwa nu
ngamingamin dayan.

23 Ay kuwa nakayu ne Cristo, ay e Cristo ay
kuwa ne Dios.

4

Ya akkan ta nga angguwes kadaya kasittolay ta

1 Ay ibilang dakami kuma ngala nga bobonan
ne Cristo se piyaran na, nga
mangipak-pakammu kidi ya akkan pikam ma
nepak-pakammu kitun.

2 Ay ya isa tolay nga pagpiyaran, ay masapul
la mapiyar peyapeyang kadaya masapul la
ma-mawa.

3 Ay d&wan nala kiya oray guwesan da. Ay
akkan ku pe ya pagan-anu ya angguwes daya
maragbus-bustigar ka panggap kiya, ata oray
iya mismu, ay akkan ku maguwesan ya baggi
kampela ngin nin.

4 Ata d4wan ku ammu wa di kinuwa kadaya
masapul la kuwaan ku kiya agsirbi ke Apu.
Ngamay akkan ku wayya piyan kagiyan na
awan ku wa bas-basul. Ta e Apu wala ya
makammu wa mangguwes Kiya.

5 Ay tuya akkan kayu tagapab-pabasul kadaya
kasittolay nu, kiya akkan na pikam ma itu oras
na. Idaggan nu wala ya algaw wa ilalbet
kammin ne Apu, ta aggina ya mangiwada
kadaya ngamin na nesir-siru kidi nga nadake se
daya ngamin na lam-lamtan ta nga kuwaan. Ay

ittu yan ya ammaddayaw ne Dios kadaya tolay,
sigun kadaya kinuw-kuwa da nga napiya.

Daya napa-payandn daya apostoles ne Cristo

6 Kadakami se Apolos ya pagpangarigan kun
kiya kagiyan ku kadakayu wawwagi, ka
angngisuaru kadakayu nga dwan nu din na
pagduduman se dwan nu din na ipasinddyaw
kadaya tolay nga surutan nu. Surutan nu din
nala ya nan ne Dios kiya nesurat ta babanan na
ka mepanggap kidi.

7Inna ya nanguna nga mabalin nu wa
pagduduman daya tolay ta! Wayya la nga akkan
na e Dios ya nangidde kiya ngdmin na atan
kadakayu! Ay tura nu lugud da ipasindayaw
dayan, nga umman nin ka awan nangidde
kadayan na atan kadakayu!

8 Awan nu tutu wala masapul gayam min
gane! Nabanang kayu gayam pe yin, gane!
Nakapagari kayu ma pe yin oray awan kami!
Ay napiya kuma nu kurug ga ari kayu win 4, ta
senu mepagari kami kadakayu.

9 Ata kiya kampela ngin nin, ay pininya ne
Dios nga dakami nga apostoles ya magbalin ka
kababaan kadaya ngamin tolay. Arig kami
kadaya tolay nga ya kapanisan da ay mapatay
kiya pagmar-marngan daya tolay. Sisinnan
dakami daya ngamin tolay se daya anghel ne
Dios.

10 Ay gapu kiya angngikurug mi ke Cristo, ay
ittu ya angnguna daya tolay nga ang-ang kami.
Ngamay dakayu, ay nasirib kayu kid ma in ka
panggap ke Cristo! Nakapsut kami nga nan

daya tolay, ngamay nabilag kayu kid din. Irupat
dakami, ngamay dakayu kid ya day-dayawan

a.

11 Nanggayat kitun panda kidi, ay
maaw-awandn kami, pasurdy akkan kami
pikam makenum. Ay pasurdy awan mi
pagliliyan. Ay awan mi pe ammu wa
patudugan. Ay se par-parigatan dakami pe.

12 Ay nagrigat kami pe ya nagubra kampela
ngin nin. Nu ug-ogan dakami, ay ikar-kararag
mida ngala. Nu par-parigatan dakami, ay
itur-turad mi ngala.

13 Nu pad-padasan dakami, ay sungbatan
mida ngala ka napiya. Ay ya arig mi kidi ya
kalawagan ay gama, ta ibilang dakami daya
tolay ka awan sur-surbi.

14 Ay akkan ku ittu agsurat kidi kadakayu ta
pamala kadakayu, nu di ittu ya pagtuldu
kadakayu nga umman ka anndna ku nga
pa-pagan ku.

15 Ta sissa nga ma a umman nu ka kurug
amaan oray adu tutu wala daya mangigadagad
kadakayu win kiya angngurug nu. Ata iya ma
ya nunna nga nangibabanan kadakayu kiya
Napiya nga Damag mepanggap ke Cristo nga
ittu pe ya gapu naya inangngurug nu kaggina.

16 Ay tiya makim-imalla a a mangagi
kadakayu nga taldan nu kuma daya
nepas-passingan ku kadakayu se datu
kinuw-kuwa.

17 Ay ittu ya gapu na pe nga nebon ku we
Timoteo kanndn. Aggina ya bildng an-ana ku
ke Apu nga pa-pagan ku se piyaran ku pe.

Aggina ya mangipad-padamdam kadakayu kiya
kabiy-biyag ku kiya angngurug ku ke Cristo,
nga ittu pe ya isur-suru kadaya kap-kapilya ki
oray wa na nga giyan na kapannan ku.

18 Ammu nga atdn daya magpas-pasinddyaw,
ta dalindn da nu akkan na umang nga
maggagayam kannan nin.

19 Ngamay nu ipalubus ne Apu, ay makaru
wa nga umbet, ta senu iya kampela ngin ya
mangammu nu wa umman kurug ya ma-mawa
dayan na tolay ya magpas-pasindayaw, ta tura
adu kanu daya kag-kagiyan da.

20 Ata ya angngiturdy ne Dios, ay akkan
mammuwan kiya agbhabanan ngala, nu di
kadaya ma-mawa gapu kiya angngurug ta.

21 Ndgan naya pi-piyan nu wa kuwaan ku nu
umbet ta? Magallang kadakayu onu
mangipassingan kiya amminya kadakayu se ya
kinamaru?

S

Ya kapanisan daya mangwa ka nadaké

1 Ay nagina tutu wala ya ddmag, nga atan ya
nadaké pa-panang nga kuk-kuwaan daya
dudduma kadakayu. Ta atan kanu kadakayu ya
daladagan na ya naniyuman kaggina. Ay oray
daya akkan nadiosan na tolay, ay akkan da kam
agpa ala nga kuwaan yan!

2 Pagpannakitdn nu kuma yan na kinuwa
naya isa kadakayu, ngamay tura nu man
kammin na pagtangsit. Ay tura nu di pataldwan
yan na tolay ta!

3-4 Ata oray nu dwan na kiya giyan nu, ay
umman ka atan na kam, ata nepakammu ma in
ya uray ku mepanggap kiya kapanisan nayan
na tolay ya mangwa ka umman kiyan na
nadaké. Ammu nga umannugut pe yan kiya
piyan ne Apu Jesus. Ay kiya agguurnung nu, ay
mepagataatan ya lammat ku kadakayu. Ay atan
pe kadakayu ya ammanakabalin ne Apu Jesus,

5 ay tuya idde nu wala ke Sairu yan na tolay,

ta senu e Sairu wala ya mangdadal kiya baggi
na, ta senu mapagmut na ya uray na, ay senu

ala pe ne Apu Jesus nu umbet kammin nga
mangala kadatada.

6 Magpas-pasinddyaw kayu ngamay nadake
ma ya ipas-pasinddyaw nu! Akkan nu wa
am-ammu nga, “Ya bitti ala nga pamalbad, ay
annung na nga palbadan ya oray adu wa
limmug ga arina!”

7 Ay pandanan nu lugud din ya agbas-basul
nu, ta senu mapabaru kurug gin ya kinatutolay
nu. Ay dikod, kurug ga mearig kayun kiya
bar-baru wa limmug ga arina nga 4wan na ngin
pe ya pamalbad. Ata nebasu we Cristo win, nga
ittu tu arig pagbasu tada nga karneru gapu
kadaya bas-basul tada.

8 Ay dikod tu idi lugud din ya kuwaan tada.
Ippa tada ngin daya dadan na gagangay tada
umman kadaya nadaké a kuk-kuwaan tada, se
daya nadake a aglam-lammat tada. Ya napiya
nga aglam-lammat se kuk-kuwaan kuma ya
atan kadatada ngin.

9 Ay sinuratan takayu win nga akkan kayu
mebul-bulun kadaya marannaladag.

10 Ay ya nan ku kitun na akkan nu
kebul-bulunan, ay akkan wayya nga daya tolay
kidi ya kalawagan na akkan mangurug ga
marannalddag onu daya nadgum, se daya
magtak-tdkaw onu daya umapu kadaya
an-anitu. Akkan aggida tu nan ku kitun, ata
matalawan nu wala dayan nu magtalaw kayu
kidi ya kalawagan.

11 Ta ya nan ku kitun na surat ku, ay ya
akkan nu wa akibul-bulun kadaya tolay ya
makiwagi kadakayu wa mangurug, ngamay
akkan da ungatdn ya manaladag. Akkan kayu
mebul-bulun kadaya nadgum, ay se daya sinan
diy-diyos pe daya day-daydwan da. Ay se daya
maragtak-takaw se daya mamad-padake kadaya
kasittolay da, se daya maging-inglaw. Oray nan
da nga wagi dakayu ki angngurug, ay akkan
kayu wa mebul-bulun kaggida, ay se akkan
kayu wa mepangan pe kaggida.

12 Ata 4wan ku wayya nga rabbang nga
mangguwes kadaya akkan tada nga
kamungayan. Ngamay akkan kadi nga datada
ya makin-rabbang nga mangguwes kadaya
kapada tada nga mangurug?

13 E Dios sala ya makin-rabbang nga
mangguwes kadaya akkan tada nga
kamungayan. May nan naya nesurat ta
babandan ne Dios nga, “Patalawan nu ya nadake
a tolay ya mepagguurnung kadakayu,” ndn na.

6

Ya kuwaan ta nu atan riri ta kiya pada ta nga

mangurug

1 Ay nu atdn ya riri naya isa kadakayu kiya
wagi na, ay akkan nuda idarum kadaya akkan
na mangurug. Ya masapul la mawa kuma, ay
daya tolay ne Dios kampela ngin nin ya
mangdisidir kaggida.

2 Akkan nu kadi ammu nga daya tolay ne Dios
ya mangguwes kadaya tolay kidi ya kalawagan
nu umbet ya oras na? Ay nu dakayu ya
mangguwes kadaya tolay kidi kalawagan ni, ay
tura nu akkan madisidir ya bitti ala nga riri!

3 Ay akkan nu kadi ammu nga datada pe ya
bilang nga mangguwes kadaya anghel? Ay tu
agpa in kadaya ma-mawa kidi ya aghiy-biyag
tada.

4 Ngamay tura nu lugud tagge la nga ippan
kadaya akkan mangurug ya bibitte a riri nu!

5> Ay tura kayu akkan mipat ta! Awan nad
dala oray isa kadakayu wa mangurug ya
makammu mangdisidir kadaya riri daya pada
nu wa mangurug kampela ngin ta!

6 Ta tura nu lugud padisidir kadaya akkan
mangurug ya riri naya isa kadakayu kiya wagi
na!

7 Ay oray ya angngidarum nu kiya wagi nu,
ay masissingan nin na naaba ya angngurug nu
win. Akkan nad napi-piya nu iturad nu wala
ngin oray irupat dakayu se ditdn nu wala ngin
oray kul-kultit dakayu?

8 Ngamay mapaanna ma pe yin ya aggiturad
nu, ay dakayu ma kam ya mangirupat kadaya
pada nu wa mangurug, ay se kul-kultit nuda pe!

9 Akkan nu wa ammu, nga dwan ya
makappan kiya pangiturayan ne Dios kadaya
maraghasul? Ay tuya akkan kayu wa masabag
ki aglammat nu. Akkan makappan daya
makidal-dalddag se daya maggaattawa nga
pabeg lallaki onu pabeg babbay, ay se daya
magday-dayaw kadaya sinan diy-diyos.

10 Ay se daya maragtakaw, daya tirung se
daya nadgum onu daya mamad-padakeé kadaya
kasittolay da, ay se oray pe daya maging-inglaw.
Ay tu dayan daya tolay ya akkan merdman kiya
pangiturayan ne Dios.

11 Ay atdn da kadakayu daya umman kadayan
kitun, ngamay kidi yin ay nabguwan kayu win
kadatun na bas-basul nu, se nekisi nakayun ne
Dios, ay se nebilang nakayu win ka dwan
bas-basul gapu kiya nakiapu nu ke Apu
Jesu-Cristo se gapu kiya Ispiritu ne Dios.

Ya kearigan tada nga mangurug

12 Ay atdn daya manguna nga 4wan meallang
kadaya tolay se mabalin tada nga kuwaan ya
ngamin, oray nagan na. Ngamay akkan ta ma
pagkaplyaan ya ngamin, ay se akkan ku pe
piyan ya mebilang ka asassu daya pan-panda
ngala.

13 Ay atdn da nga magkuna nga, “Kanan ta
daya akakkanan ta ittu ya masapul naya sinay
ta, ay se ya sinay ta, ay para kadaya akakkanan
ya surbi na.” Ay kurug yan, may dadalan ne
Dios ma dayan nu isa ngalgaw. Ay se ya tolay,
ay akkan kinuwa ne Dios nga mangwa kadaya
nadake umman kiya manalddag, nu di na nga

kinuwa nga magdayaw kuma ke Jesu-Cristo. Ay
tuya masapul la peturayan pe ke Jesu-Cristo ya
tolay, ata aggina ya masapul na.

14 Ay nu isa ngalgaw, ay paltuwan nitta nge
Dios, nga umman kitu inammaltu na ke
Jesu-Cristo gapu kiya ammanakabalin na.

15 Ay akkan nu kadi ammu nga arig tada ya
parte naya baggi ne Cristo nu mangurug ta
kaggina. Ay dikod, akkan mabalin kadatada ya
umatangya kadaya puta, dta umman ka
metangabaggi kiya puta ya parte baggi ne
Cristo nu umman kiyan. Maddi tutu wala nga
mabalin yan.

16 Akkan nu wa ammu ta, nga nu meallay
kayu kiya puta, ay bilang nga metangabaggi
kayu kaggina? Ata atdn ya ndn naya nesurat ta
babanan ne Dios nga nan na, “Daya duwa, ay
magbalin da ka sissa nga baggi,” nan na.

17 Ngamay daya mangiannugut tutu wala
kiya uray da ke Apu, ay bilang sissa ya uray da
se Apu.

18 Ay dikod, adayyuwanan nu daya nadake a
kuk-kuwaan daya lalldki se babbay. Ya tolay ya
makabasul ka mepanggap kidi, ay nakabasul
kiya baggi na kampela ngin nin pe, ata sabali
ya nangisurbiyan na kiya baggi na. Daya
duddima nga pakabasulan, ay akkan na
umman kiyan ya mawa na kiya baggi tada.

19 Akkan nu madamdam min ta, nga ya baggi
nu, ay ittu ya pag-agyandan naya Ispiritu ne
Dios, nga ittu ya nebon na kadakayu! Ay tuya
akkan dakayu kampela ngin ya makin-kuwa
kiya baggi nu.

20 Ata arig nu ya ginatang na ngin na
kuw-kuwa na. Ay nangina pa-panang ya
pinagbayad na. Ay tuya, usaran nu lugud ya
baggi nu kiya pakedayawan kampela ngin nin
ne Dios.

7

Ya mepanggap kadaya awan pikam atawa se
daya nat-atawdn nin

1 Ay nu mepanggap kitu saludsud nu kitu
surat nu, ay tu idi ya sungbat ku: Napiya pe
nga akkan tagge mangatawa ya isa nga lalaki.

2 Ngamay, ta senu malilidn na ya pakabasulan
na mepanggap kadaya babbay, ay masapul la
mangatawa. Ay umman pe kadaya babbay,
masapul la mangatawa da pe.

3 Ay kadaya magatdwa, ay masapul la idde
naya isaisa kaggida ya masapul naya atawa na.

4 Ata ya babay, ay akkan aggina ngin ya
makaammu kiya baggi na kampela ngin nin, nu
di ya atawa na. Ay umman pe kiya lalaki,
akkan aggina ngin ya makaammu kiya baggi na
kampela ngin nin, nu di pe ya atdwa na.

5 Ay akkan da kuma nga iallang ya baggi da
kiya isaisa kaggida. Ay oray da la kaligpanan ya
isaisa kaggida nu iya agkar-kararag da, sigun
kiya pagamomandan da. Ngamay magallay da
kammin nu mabalin yan ta senu akkan
ipar-paro ne Sairu da nu akkan da meturdan ya
piyan naya baggi da.

6 Ay akkan ku ittu angngagi kidi kadakayu ta
ipapilit ku nga maggaattawa kayu, ngamay

pangipalubus ku nu ittu ya kapanunutdn nu
kampela ngin nin.

7Ya pi-piydn ku kuma, ay umman kayu din
kiya. Ngamay akkan tada ma a sangapada nga
niddan ne Dios ka kabailan tada mepanggap
kidi, 4ta nagbal-baldki ya kabaildn na nidde na
kiya isaisa kadatada.

8 Ngamay tu idi ya kagiyan ku kadakayu wa
awan pikam ma atawa se kadakayu nga
bubbukud: Napi-piya kadakayu nu akkan kayu
tagge mangatdwa nga umman Kkiya.

9 Ngamay nu akkan nu maanusdn, ay
mangatawa kayu wala ngin ta napi-piya ngala
ngin yan may iya meparo kayu wa makabasul
kiya lammat nu ka panggap kiya piyan naya
baggi nu.

10 Ay tu idi ya bilin ne Apu nga kagiyan ku
kadaya tolay ya nangatawa ngin. Ay akkan din
na magadi daya babbay kadaya attawa da.

11 Ngamay nu magadi ya babay, ay masapul la
akkan makiatdwa ngin. Ay nu akkan, ay mawe
makitoli kitu atdwa na. Ay umman pe kiyan
kadaya lallaki. Akkan da nga igsan ya atawa da.

12 Ay kadaya dudduma pe, ay tu idi ya makagi
ku kampela ngin nin. Nu akkan na mangurug
ke Cristo ya atdwa naya isa nga lalaki nga
mangurug ke Cristo, ay akkan na kuma nga
igsan ya atawa na, nu di da kuma nga itul-tuluy
ya aggatawa da, basta malagpat ya babay.

13 Ay pada na pe kadaya mangurug ke Cristo
wa babbay, nga oray akkan na mangurug ke
Cristo ya atawa da, nu malagpat da nga

mangobung kaggida, ay akkan da kuma nga
magadi.

14 Ata mapagbalin ne Dios ka tolay na ya
akkan mangurug nga lalaki gapu kiya
angngurug naya atdwa na ke Cristo. Ay pada na
pe kiya babay, oray nu akkan mangurug, ay
mapagbalin pe ne Dios ka tolay na gapu kitu
lalaki nga mangurug ke Cristo. Ata nu akkan
mapakuna, ay mebildng annana daya akkan
mangurug daya annana da. Ngamay ya kurug
na ay napatag ma ke Dios daya annana da.

15 Ngamay nu magadi ya akkan mangurug ga
atdwa naya mangurug ke Cristo, ay ditan nala
ta senu siwwawaya ngin daya mangurug ga
atawa da. Ata pinangurug nitta ma nge Dios ta
senu pumiya daya ur-uray tada.

16 Ipalubus nuda ngala nga magadi ta akkan
nu ma wayya nga ammu nu mapangurug nuda.

Ya mepanggap kiya kapayanan tada kitun

17 Ay oray kawa na nga giyan daya
tangabubulun na mangurug, ay tu idi ya
itu-tugud ku kaggida, nga nu mangurug da
ngin, ay akkan da tagge ulissan ngamingamin
ya kapayanan da nga netudin ne Apu Kkitu
akkan da pikam ma inangngurug.

18 Nu nakugit tin ya isa nga tolay gapu ta ittu
tu lintag da, ay se yala nga nangurug, ay ditan
nala ngin. Ay umman pe, nu akkan pikam
nagpakugit ya tolay kitu inangngurug na, ay
ditan nala pe yin. Akkan na tagge lam-lamtan
ya magpakugit.

19 Ata 4wan duma naya magpakugit se akkan,
ata akkan ittu yan ya napatag, nu di ya
angngikurug tada kadaya bil-bilin ne Dios.

20 Ay dikod, nu ndgan naya kasasdad naya isa
nga tolay kitu inangngurug na ke Jesu-Cristo, ay
akkan na tagge nga ulissan ngamingamin.

21 Ay oray nu asassu kayu kitu inangngurug
nu, ay ditdn nu wala ngin. Ngamay nu atan
nala waya mu wa akkan magasassu win, ay
akkan kayu tagge lugud magasassu win.

22 Ata oray nu asassu kayu kitu inangngayab
ne Cristo kadakayu, ay bilang nu ya akkan
asassu. Ay daya akkan asassu kitu inangngayab
ne Cristo kaggida, ay umman da ka asassu, ata
bilang da ya asassu ne Cristo win.

23 Nangina pa-panang ya batug
pinanggatang ne Dios kadakayu. Ay tuya akkan
kayu paasassu kadaya tolay yala nga apu.

24 Ay lugud wawwdgi, nu ndgan tu
nekatukad nu wa katutolay nu kitu
inangngayab ne Dios kadakayu, ay ittu kammin
ya surutan nu, may magpinnoray kayu ke Dios.

Ya mepanggap kadaya bubbtikud se daya akkan
pikam nangatawa

25 Ay nu mepanggap kadaya awan pikam ma
atawa, ay awan nebilin ne Apu Jesu-Cristo. Ay
oray nu mapakuna, ay ikagi ya ur-uray ku
kampela ngin nin ka mepanggap kidi. Oray ta e
Dios ma ya nangidde kiya sirib ku gapu kiya
kinamaru na. Ay tuya ndn ku wa makurug pe
daya kagiyan ku panggap kidi.

26 Kiya kampela ngin nin, gapu kadaya
kapar-parigatan na ma-mawa ngin, ay
napi-piya nga akkan tagge mangatawa daya
awan pikam ma atawa.

27 Ngamay nu nelaw-at da nga nangatawa
ngin, ay akkan da nga igsan ya atawa da.
Ngamay nu &wan nu pikam atdwa, ay napi-piya
nu akkan kayu tagge magsapul ka atdwa nu.

28 Ngamay oray man nu mangatdwa kayu, ay
akkan kayu wayya nga magbasul. Ay pada na
pe kadaya babbay, nu makiatawa da, ay akkan
pe wayya nga basul yan. Ngamay ad-adu ya
kariribuan da kidi ya kalawagan daya
nat-atawan, ay tuya gapu na nga inagkuna kidi
ta senu malisiyan nu dayan.

29 Ay ya gapu naya agkuna kidi wawwagi, ay
gapu ta abibba in ya oras nga aggiddag tada
kiya ilalbet kammin ne Apu Jesus. Ay tuya
manggayat kidi yin, daya atan atdwa ay
magbiyag da nga umman ka awan atawa.

30-31 Ata idi ya kalawagan se daya atan kidi ay
pumanda da ngamin. Ay tuya daya
magpannakit kidi, ay ibilang da nga akkan da
magpannakit. Ay se daya makang-anggam,
ibildng da pe nga akkan da maganggam, ay se
daya guma-gatang, ay ibilang da nga akkan da
kuw-kuwa daya gindtang da. Ay umman pe
kadaya magkap-kapiya kadaya atan kidi ya
kalawagan, ibilang da ngala ngin na &wan
netul-tulung kaggida daya atan kidi ya
kalawagan.

32 Nén ku kiyan a, ta piyan ku nu d&wan nu wa

ilidug.

Daya awan atawa, ay tittu ya ipawa ne Dios
kaggida ya ilidug da. Ya lam-lamtan da, ay nu
mapaanna ya ammaanggam da ke Apu.

33 Ngamay nu daya nat-atawdn na lallaki, ay
akkan da nga melingling ya ubra da kidi ya
kalawagan ta senu mapaanggam da pe daya

attawa da.
34 Ay dikod, duwa ya lam-lamtan da. Ay

umman pe kadaya nat-atawan na babbay,
masapul la daya ubra da kidi ya kalawagan ya
atangyaan da, ata piyan da nga paanggamman
daya attawa da. Ngamay kadaya babbaldsang,
ay mepas-pasna da ya aggubra da mepanggap
ke Apu. Ata ya piyan da, ay sirbiyan da nge Apu
ki ngamin na uray da se baggi da.

35 Akkan ku ittu angngagi kidi ta piyan ku wa
ipasurut dedi kadakayu. May ikagi dedi ta
pagpiyan nuda. Piyan ku wala nga ipakammu
kadakayu daya napiya nga kuwaan se piyan ku
nu masirbiyan nu tutu wala nge Apu.

36 Ay nu atan lalaki nga nan na nga
kasapuldn na atawan na ya opun na nga babay,
ta akkan na madurayan ya piyan na ya baggi
na, ay se nanadkam pe yin ya magatawa da
ngala ngin, ta akkan wayya nga basul yan.

37 Ngamay nu maddi tutu wala nga
mangatawa, ay se madurayan na ya piyan naya
baggi na, ay napiya ma nu akkan tagge
mangatawa.

38 Dikod nu mangatdwa ya laldki, ay napiya
ma yan, may napi-piya kammin nu akkan tagge
mangatawa.

39 Ya babay ya neatdwa ngin, ay akkan
mabalin na makiatawa ka sabali ya lalaki nu
sibbibiyag pikam ya atdwa na. Ngamay nu
mabukud, ay annung na ya mangatawa manin
nu ittu ya piyan na, ngamay kadaya pada na
nga mangurug ke Apu.

40 May nu iya kapanunutdn ku kampela ngin
nin, napi-piya kammin kaggina ya akkan tagge
mangatadwa manin. Ay idi ya nan ku kidi, ay
nan ku wa ittu pe ya piyan naya Ispiritu ne
Dios.

8

Ya mepanggap kadaya akakkanan nga neddtun
kadaya sinan diy-diyos

! Ay nu mepanggap pe kadaya akakkanan na
nedatun kadaya sinan diy-diyos, ay tu idi ya
mekagi: Kurug ga kurugan ku, nga datada
ngamin, ay atan ya ammu tada ka mepanggap
kidi. Ngamay gapu kadaya ammu tada, ay
magpangatu tada. Ngamay ya amminya tada
kadaya kasittolay tada, ay ittu ya makaseng
kadaya pada tada nga mangurug.

2 Ay nu atdn daya manguna nga atan ya
ammu da, ay atdn pikam kurang naya
inammuwan da nu ya kinakur-korugan.

3 Ngamay daya maminya ke Dios, ay ittu
dayan daya am-ammu ne Dios kampela ngin
nin.

4 Ay nu panggap kiya angngan nu kadaya
akakkanan na nedatun kadaya sinan diy-diyos,
ay ammu tada ma nga akkan kurug daya sinan
diy-diyos, ay sissa ma ya kurug ga Dios.

> Kurug ga adu daya nan da tolay nga
diy-diyos se a-apu kidi ya kalawagan se ka
langit nga kurugan daya tolay.

6 Ngamay kadatada nga mangurug, ay sissa
ya Dios nga Ama nga ittu ya namarsuwa kadaya
ngamingamin, se ittu pe ya panggap naya
agbiyag tada. Ay sissa pe ya Apu tada, nga ittu
we Jesu-Cristo. Gapu kaggina, ay pinarsuwa ne
Dios ya ngadmingdmin. Ay se gapu kaggina, ay
mabiydg tada.

7Ngamay akkan ngdmin tolay ay ammu
dayan na mepanggap kadaya sinan diy-diyos.
Atan pikam daya masulitan na mangippa kitu
kapenaman da nga gagangay da nga magdayaw
kadayan na sinan diy-diyos. Ay dikod nu
mangan da kadaya nedatun kadaya sinan
diy-diyos, ay mariribu ya nakapsut ta uray da,
ta nan da nga makabasul da, ata kiya lammat
da, ay datun kadaya sinan diy-diyos dayan na
akakkanan.

8 Ay akkan wayya nga mangiadanni kadatada
ke Dios daya akakkanan. Ta oray man nu
mangan tada kadaya nedatun kadaya sinan
diy-diyos se akkan, ay &wan na nga duma.

9 Ngamay oray nu atdn wayya nu wa mangan
se akkan, ay taronan nu ta get nu pakabasulan
daya nakapsut pikam ma angngurug daya piyan
nu kampela ngin nin na kuwaan.

10 Ay kas pangarigan na nu dakayu wa
makammu nga dwan sur-surbi daya sinan
diy-diyos, ay atan kayu wa mepangan kiya
akakkanan na nedatun kadaya sinan diy-diyos,
ay se nakayu masingan ya isa nga nakapsut

pikam kiya angngurug na, akkan nad da
mearat na mepangan pe oray nu nan na kiya
uray na nga nadake?

11 Ay dikod, gapu kiya ammu nu, ay nadadal
ya angngurug naya wagi nu wa nakapsut
pikam, ay nebasu we Jesu-Cristo gapu pe
kaggina.

12 Ay lugud, nu mapakuna, ay nakabasul kayu
ke Cristo, ta nakabasul kayu kiya isa nga wagi
nu, ta nebalobu kitu kinuwa nu, ay dumake ya
nakapsut pikam ma angnguray na.

13 Ay dikod, nu mepanggap kiya angngan ku
ka akakkanan na nedatun kadaya sinan
diy-diyos ya keparoan naya wagi, ay akkan na
tagge mangan ta senu akkan makabasul.

9

Daya pagrabngan naya isa nga apostol se daya
ubra na

11ya, ay siwwawaya nga nga mangwa kadaya
piyan ku. Ay apostol 1a pe. Ay nasingan ku pe
ye Jesus nga Apu tada. Ay dakayu win daya
pakasinnan kiya angngikurug ku kaggina.

2 Ay oray nu akkan da ibilang daya dudduma
ka apostol, ay mebilang nga ka apostol
kadakayu, ata dakayu ya pakasinnan na apostol
na kurug nge Apu.

3 Ay ittu idi ya sungbat ku kadaya
magduw-duwa kiya sdad ku.

4Wayya ku la nga &wan rabbang magadang
kadaya mangurug ka kanan ku!

> Wayya ku la awan rabbang pe nga
mangitalungkiwid kiya atawa, nu atan kuma
atawa, nga umman kitu kinuw-kuwa datu
dudduma nga apostoles, umman kade Pedro se
datu wawwagi ne Apul!

6 Wayya la nga &wan mi rabbang pe se
Bernabe nga akkan kuma tagge manglu ka
pagbiyag mi!

7Wayya la nga atan suldddu wa aggina
kampela ngin nin ya manangdan kiya baggi na!
Ay wayya la nga atan tolay pe ya akkan mangan
kiya apit na kampela ngin nin! Onu daya tolay
ya akkan uminum kiya gatas nga mala da
kadaya tarakan da nga kalding!

8 Ay dedi ya kag-kagiyan ku kidi, ay akkan
wayya nga kapanunutdn tolay yala, ata ittu pe
idi ya nan na kiya nesurat ta babanan ne Dios.

9Ta ndn na kiya babanan ne Dios nga nesurat
natu Moses nga, “Akkan mu pusutan ya bugung
naya baka nga pagubraam ta senu akkan
malipdn na mangan,” nan na. Ay akkan wayya
nga kurug bdka ya piyan ne Dios kagiyan kidi,

10 ta dakami nga pagub-ubraan na ya nan na
kitu inangngipesurat na. Kurug ga daya
bobonan na ya piyan kagiyan natun, ata
mearig da kadaya magaradu se daya maggani.
Kuwaan da ya ubra da ta namnamaan da ya
kipat da kiya apit da.

11 Ay dakami ya 4drig nangimula kadakayu
kiya babandn na mepanggap ke Dios. Ay akkan
mi nad pe rabbang ya makiuwar kadakayu
kadaya masapul mi!

12 Ay nu sengan nu daya dudduma nga
magtu-tugud kadakayu, ay tu nad agpa in
kadakami!

Ngamay oray nu rabbang mi ya magadang
kadakayu, ay akkan kami tagge nagadang ka
oray nagan na. Inan-anusan mi yala ya adu wa
rig-rigat mi, ta senu awan nu wa katingliwan
nga mangurug kiya Napiya nga Damag
mepanggap ke Cristo.

13 Wayya nu la nga akkan ammu nga templo
kampela ngin nin ya paggayatan naya pagbiyag
datu magsirbi kituni! Ay umman pe kadatu
sumeseseng kitu anidugan da kitu pagbasu da,
ay middan da pe ka kipat da kitu pagbasu da
nga ayam.

14 Ay tu pe yan ya piyan ne Dios, nga daya
mangisur-suru kiya babandn na mepanggap ke
Cristo, ay rabbang da ya piddan kadaya
magkapiya kiya isur-suru da.

15 Ngamay, oray atan dedi nga pagrabngan ku,
ay akkan kuda kinuwa. Ay akkan ku pe ittu
agsurat kidi ta magadang nga kadakayu kadaya
masapul ku. Ta pi-piyan ku wala ya matay may
iya mapagbalin ka akkan kurug idi ya
ipasindayaw ku. Ta tittu idi ya mepasindayaw
ku,

16 4ta akkan ku rabbang ya magpasinddyaw
gapu ta iya ya mangibabandan kiya Napiya nga
Damag mepanggap ke Cristo, ata kasapulan
kammala ngin nin na ibabandn ku idi. Ay
kal-alla a tutu wala nu ran ku wala nga di
ibabanan ya Napiya nga Damag.

17 Ata nu inur-uray ku kampela ngin nin ya
mangibabanan kiya Napiya nga Damag, ay
tangddnan na nge Dios. Ngamay gapu ta nebon
na ala ne Dios, ay &wan ku tangdan, ata
kuwaan ku ma ala ya masapul la kuwaan ku.

18 Ya tangdan ku wala, ay ya kapadaydwan ku
gapu kiya amminya nga mangibabanan kiya
Napiya nga Damag, nga akkan ku masapul ya
makibdyad. Dita da ngala daya pagrabngan ku
gapu kidi ya ubra ku.

19 Ata oray nu awan tolay ya makin-asassu
kiya, ay guratan ku wala ya paasassu kadaya
ngamin tolay, ta senu adu daya maawis ku nga
mangurug ke Jesu-Cristo.

20 Ay nu kadaya Judyu ya pagbabananan ku,
ay kabiy-biyag Judyu ya sur-surutan ku, ta senu
adu nga Judyu ya mangurug. Ay padda na pe nu
kadaya tolay ya sumur-surut kadatu lin-lintag
tu Moses ya pagbabanan ku. Oray nu akkan
datu lin-lintag tu Moses sin ya kur-kurugan ku,
ay surutan kuda ngala, ta senu adu kaggida ya
mangurug ke Cristo kiya agbabanan ku.

21 Ay pada na pe nu magbabanan na kadaya
akkan Judyu. Umman na pe ka akkan Judyu, ta
senu mangurug da pe ke Cristo gapu kiya
agbabanan ku. May akkan ku nan na akkan ku
tutu wala sinurut daya lin-lintag ne Dios, ata
ikur-kurug ku ma datu bil-bilin ne Cristo.

22 Ay nu kadaya nakapsut pikam ma
angngurug ya pagbabananan ku, ay umman na
pe kaggida ta senu maawis kuda. Ay dikod oray
kawa na nga giyan, ay ya pannakikabulun

kadaya ngamin tolay ya kuwaan ku, ta senu
madawis ku tutu wala nga mangurug ke Cristo
daya dudduma.

23 Ay ya gapu na nga kuwaan ku ngdmin dedi,
ay senu adu daya mangurug ke Cristo nu
magina da ya Napiya nga Ddmag mepanggap
kaggina. Ta senu mepaggun-ud da pe kiya
pagkalla ne Apu kadaya ngdmin na mangurug.

24 Ya angngurug tada ke Cristo, ay medrig
kiya makikuntes ki tagtag. Adu daya
makikuntes ngamay sissa ngala ya mangaba
nga ittu ya kiddanan naya premyu. Ay tuya
kuwaan nu ya mabaal nu ta senu magun-ud nu
ya batug premyu nu.

25 Ay daya makikuntes, ta senu mangaba da,
ay maddi da kadaya ngdmin na manglipan
kaggida kiya angngaba da kiya premyu da, oray
akkan na magnandyun. Ay umman din pe
kiyan ya kuwaan tada nga mangun-ud kiya
batug premyu tada nga awan na kadadalan.

26 Ay iya, ay arig ku pe ya makikuntes ki
tagtdg. Ay kiya annagtag ku, ay tittu ya
makadatang kiya pamandanan ku ya
lam-lamtan ku. Ay nu arig ku pe ya boksineru,
ay tittu pe ya angngaba ku kiya kasulung ku ya
lam-lamtan ku, ay tuya akkan na angin ya
sulusulung ku.

27 Nu di lugud da pasiyaan ya baggi ku, se
pin-penaman ku nga mangwa kadaya masapul
kuwaan ku, ta get tala nu awan ku magun-ud
nga premyu oray nu nebabandn ku kadaya
dudduma ya mepanggap ke Cristo.

Ya tuldu ne Dios mepanggap kadatu inagkona
daya Judyu

1 Ay piyan ku wa ipadamdam kadakayu
wawwagi, tu nawa kadatu inagkona mi.
Lingngupan ne Dios da ngamin kitu angap, ay
se nagdadalakit da pe ngdmin kitu bebay nga
nagtuway.

2 Ay umman da ka nabawtisaran kitu angap
se kitu bebay ka pasurut natu Moses.

3 Ay nangan da ngamin pe kitu akakkanan na
gayat ka langit.

4 Ay se umin-inum da ngdmin pe kitu danum
ma pinagbuwa ne Dios kitu abay ya batu. Ya
kearigdn natun na batu, ay e Cristo nga aggina
tu namul-bulun kaggida ngamin.

5> Ngamay oray nu umman kiyan, ay kaduwan
kaggida tu linusaw ne Dios, ay tatu rinapun
nada Kkitu ir-ir-er.

6 Ay datun na na-nawa kadatu inagkona tada,
ay batug agkakagi ne Dios kadatada, ta senu
akkan tada magasikkuwa kadaya nadake nga

umman kadatu kinuw-kuwa da. _
7 Akkan kayu magdayaw kadaya sinan

diy-diyos nga umman kitu kinuwa datu
dudduma kaggida kitun. Nan naya nesurat, nga
nagkakan da se naggiinum da, ay se nagsasala

da.
8 Ay akkan tada nga manalddag nga umman

kadatu dudduma kaggida kitun, nga ittu tu
gapu na nga duwa pulu se tallu nga ribu tu
natay kaggida Kkitu isa nga algaw.

9 Akkan tada pe ya tistingan ne Dios ka
pangirupat tada kaggina, nga umman Kkitu
kinuwa datu dudduma kaggida, nga ittu tu
gapu na nga tinugkawwan idaw da nga ittu tu
nepatay da.

10 Ay akkan tada nga dadawayyan pe ye Dios
nga umman kadatu dudduma kaggida. Ay tutu
nangibon ka anghel na nga ittu tu nagpatay
kaggida.

11 Ay nawa ngadmin dedi kaggida ka batug
agkakagi ne Dios, ay se nepesurat na ka
pakatulduwan tada nga tolay ya makalam kiya
kamuddiyanan na al-algaw.

12 Ay taya magan-anndad lugud daya magkuna
nga naligda ya angngurug da, nga nan da nga
akkan da makabasul ka umman kadatun, ta din
tu makabdsul da kammin daddan.

13 Ata ya kapar-paro tada, ay gdngay umbet
yan kiya ngadmin tolay. Ngamay oray ta akkan
kaligpanan ne Dios ya kari na nga akkan na nga
ipalubus nga maparo ta kiya akkan ta nga
kabailan na iturdan. Ay nu mapar-paro tada, ay
iddan nitta ka kabailan ta nga mangiturad, se
ipakammu na pe kadata ya pakalisiyan tada, ta
senu akkan tada makabasul.

Ya tul-tuldu panggap kadaya sinan diy-diyos se
ya agddayaw tada ke Dios
14 Ay lugud, wawwadgi, igsdn nu win ya
agday-ddyaw nu kadaya sinan diy-diyos nu.
15 Tkagi dedi kadakayu, ta senu dakayu
kampela ngin nin ya makammu nu kurugan
nuda onu akkan, oray ta nanaman kayu win.

16 Uminum tada kiya napatag ga bindsu wa
inuman tada nu mabalin tada ikararag. Ay
pagtatappigan tada pe ya sissa nga sindapay ka
kanan tada. Ay kiya angwa tada kadayan, ay
mepagraman tada kiya daga se iya baggi ne
Jesu-Cristo.

17 Oray adu tada, ay sissa nga sinapay ya
pagtatappigan tada nga kanan. Ay umman pe
kiyan, adu tada, ngamay bilang sissa tada.

18 Ay lam-lamtan nu kod pe tu kinuw-kuwa
datu ilsrael kitun. Ngamin datu mangan kitu
pinagbasu da ke Dios, ay bilang mepagdayaw
da pe ke Dios, nga ittu tu nagbasuwan da.

19 Ay ya agkuna kidi, ay gapu ta dwan
patapatag daya akakkanan na medatun kadaya
sinan diy-diyos, ata awan biy-biyag ma daya
sinan diy-diyos.

20 Ay ya piyan ku wa kagiyan, ay ngdmin
daya akkan mangurug ke Dios nga magbasu, ay
akkan Dios kurug ya dayawan da, nu di daya
an-anitu. Ay akkan ku piyan nu atan da
kadakayu ya mepagar-arat kadaya an-anitu.

21 Ata akkan mabalin na uminum kayu kiya
mainum ka annamdam nu kitu nekatay ne Apu,
se kayu pe uminum ka pagddyaw nu kadaya
an-anitu. Ay akkan mabalin pe nu mepangan
kayu kiya sinapay ka annamdam nu kitu
nekatay ne Apu, se mepangan kayu pe kiya
pinagbasu kadaya an-anitu.

22 Ay nu pakunan tada kiyan, ay
pangabuguwan tada nge Apu. Ay wayya tada la
nga nabi-bilag may aggina?

Ya aglam-lammat tada kadaya pagpiydan naya
ngamin

23 Ay kurug ga annung tada nga kuwaan
ngamin daya piyan tada nga kuwaan. Ngamay
akkan ma ngamin dayan ay makaseng kiya
wagi tada onu mamaligda kiya angngurug na.

24 Ay akkan tittu ya pagkapiyaan ta kampela
ngin nin ya pa-pagan ta, nu di ta pe sinnan ya
pagkapiyaan naya wagi ta.

25 Ay dikod, nu gumatang kayu ka isida nu
wa karni, ay se akkan nu ammu nu nagan tu
naggayatan natun, ay akkan nu tagge
saludsudan, ta senu awan nu pakariribudn.

26 Ata, “E Dios ya makin-kuwa kidi ya
kalawagan se daya ngdmin na atan,” nan na.

27 Ay nu ayaban naka ya isa nga akkan
mangurug nga mepangan kaggida, ay kanam
oray nagan na ya iduy-ag da kikaw, nga awan
mu tagge sal-saludsudan ta senu &wan mu wa
pakariribuan.

28-29 Ay nu atdn ya makekagi kadakayu nga,
“Pinagbasu idi ya karni kadaya sinan
diy-diyos,” nan na, ay maddi kayu mangan nin,
ta salamman nu nu ittu ya pagdakean naya
ur-uray natu nangagi kikaw. Ay get ndn nu wa,
“Taanna, tura tangaduwan ya isa tolay kiya
kapanunutan ku ta!” get nan nu, gapu ta nan
ku wa salamman nu ya pagdasan naya ur-uray
naya isa tolay, nga akkan ya ur-uray nu
kampela ngin nin.

30 Ay get ndn nu manin pe nga, “Magiyaman
na ma pe ke Dios! Ay tura pangag-kagiyan da

man kammin kiya in ya akakkanan na
nagiyamanan ku?” nan nu.

31 Kurug yan, ngamay ngamin din na kuwaan
nu, oray mangan nala onu uminum, ay
mapadayawan kuma nge Dios.

32 Ay lugud, akkan kayu mangwa ka oray
nagan na nga pakabasulan daya kasittolay nu,
Judyu se akkan, ay se oray pe daya tolay ne
Dios.

33 Ay umman kiyan ya kuk-kuwaan ku, ata ya
piyan ku kuma, ay mapaanggam ku kuma daya
ngamin tolay kadaya ngamin na kuk-kuwaan
ku. Akkan tittu ya baggi ya lam-lamtan ku nu di
ya pagpiyan naya kaaduwan ta senu ala ne Dios
da.

11

1 Taldan da lugud, wawwdgi, nga umman
kiya agtallad ku ke Cristo.

Ya mepanggap kiya panagladdung kiya
panagday-ddyaw ke Dios

2 Ay pagan takayu ta madamdam da
peyapeyang ki ngdmingdmin, ay se sur-surutan
nu datu nesur-suru a gagangay kadakayu.

3 Ngamay atdn pikam isa nga piyan ku wa
ipakammu kadakayu, nga ya babay, ay umapu
kiya atdwa na. Ay ya laladki, ay umapu ke Cristo,
ay e Cristo, ay umapu ke Dios.

4 Ay tuya nadake kiya laldki nu
sikkakallugung nga magkararag wanu
magbabanan kiya babanan ne Dios, ta
iap-appat na ya baggi na kampela ngin nin.

> Ngamay ya babay ya magkararag onu
mangikagi kadaya pekagi ne Dios nga dwan
laddung, ay bildng nga iap-appat na ya baggi na
kampela ngin nin pe. Ay &wan na nga duma
ngin kiya babay ya nakalbu.

6 Ay dikod, nu akkan piyan da babbay ya
magladdung, ay magpakalbu da ngala ngin. Ay
nu naalds kaggida yan, ay an-anusan da lugud
ya magladdung.

7 Ay akkan rumbang kiya lalaki ya
magladdung nga umman kadaya babbay nu
magkararag da, ata ya laldki, ay nawa nga
kepassinganndn ne Dios nu wa umman na, ay se
aggina ya pakedayawan ne Dios. Ngamay daya
babbay, ay aggida ya pakedayawan daya lallaki.

8 Ata akkan wayya nga naparsuwa ya lalaki
nga gayat kiya babay, nu di ya babay ya
naparsuwa nga gayat kiya lalaki.

9 Ay se akkan wayya nga naparsuwa ya lalaki
gapu kiya babay, ta ya babay ya naparsuwa
para kiya lalaki.

10 Ay dikod masapul la magladdung daya
babbay nu magkararag da kiya pagad-aduwan,
ta senu mepassingan pe kadaya anghel nga
umapu da kadaya attdwa da.

11 Ay oray nu umapu daya babbay kadaya
attdwa da, ay akkan wayya di masapul naya
lalaki ya babay, onu akkan masapul naya babay
ya lalaki.

12 Ata oray kitu inanggayat na, ay naggayat ya
babay kiya lalaki, ay kidi yin ay meana ma ya
lalaki kadaya babbay yin. Ngamay e Dios ya

paggayatan daya ngamingamin.

13 Ay mapaanna lugud ya nan nu kidi,
mabalin nad da magkararag ya babay nga
akkan tagge magladdung kiya pagguurnungan
nu? Lam-lamtan nu kampela yanin.

14 Kiya pagsisinndn daya tolay, ay naalds kiya
lalaki ya adaddu wa abu,

15 ngamay ittu ma ya napiya kadaya babbay:.
Ata ittu ma ya nidde ne Apu ta ittu ya batug
pagladdung da ngala.

16 Ay nu atdn da kadakayu daya maminya nga
makisuway mepanggap kidi ya kagiyan ku
kadakayu, ay &wan ku mekagi yin, ta d&wan mi
ammu wa sabali nga gagangay nga sur-surutan
pe daya dudduma nga mangurug ke Dios.

Ya batug ga kepanggidam tada ke Apu
(Mat 26:26-29; Mar 14:22-25; Luc 22:14-20)

17 Ay kidi ya kagiyan ku kadakayu, ay akkan
ku makagi nga pagan takayu kiya kuk-kuwaan
nu. Ta nu magguurnung kayu, ay &wan na
middeidde nga pagkapiyadn nu, nu di lugud da
pagdasan.

18 Ata, ya munna nga gapu na, ay nadamag
ku, nga nu magguurnung kayu, ay mauwauwar
kayu kanu. Atan ya angngurug ku nga kurug
yan.

19 Ay gangay daya tolay kammala ngin nin ya
mauwauwar, ngamay mammuwan ma kiyan na
panagguwauwar nu daya kurug ga mangurug,
ta ittu ma dayan daya akkan umatangya kiya
panagguwauwar nu.

20 Ay kiya agguurnung nu wa mangan ka
batug kepanggidam nu ke Apu, ay umman ka
akkan kayu kurug ga mepanggidam kaggina.

21 Ata ya kuwaan nu kanu wa ndn naya
nagina, ay magin-inona ngala ngin daya
dudduma kadakayu wa mangan kiya pakkal na
kampela ngin nin. Ay dikod mabisinan datu
nekabut, ay datu dudduma, ay ninglaw da ngin.

22 'Ra umman kiyan ya kuk-kuwaan nu ta!
Wayya nu la awan balay kampela ngin nin na
ittu kuma ya pagbattugan nu se paginuman nu,
nga akkan kuma nga kiya pagguurnungan nu!
Pangirupat nu kid dala kadaya tolay ne Dios
nga nagguurnung nga magdayaw kaggina, se
pangiap-appat nu kadaya awan ngamin kaggida
nga mepagguurnung kadakayu! Ay ndgan naya
innanaman nu wa makagi kadakayu? Nan nu
nad 4 nga pagan takayu, ngamay akkan! Ta
awan ku kammala ammatag kadakayu win
kadayan na kuk-kuwaan nu.

23 Ta tu nesur-suru kadakayu, ay nesuru pe
ne Apu kiya, nga kitu gabi nga nangipatiliw tu
Judas ke Apu Jesus, ay nangala e Apu Jesus ka
sinapay kitu madama da mangan.

24 Ay se yala nagiydman ke Dios, se na
sinappitappig nga ndn na, “Tu idi ya baggi a
idde kadakayu. Kuwaan nu pe idi ka
panamdamman nu kiya,” nan na.

25 Ay kane makkan da tu sindpay, ay inala na
pe tu bindsu wa inuman da ay se na nan, “Idi
ya bindsu wa mainum ya pakammuwan nu nga
atan bar-baru wa kari ne Dios. Ay mawa yan na

kari gapu kiya daga. Ay kirddn nu wala nga
kuwaan idi ya kinuwa ku ka panamdamman nu
kiya,” nan na.

26 Ata kiya peyang nga angwa nu kidi, ay
mepakammu nu peyang tu nekatay ne Apu. Ay
kuwaan nu peyang panda kiya ilalbet na
kammin.

27 Ay dikod oray iinna nga mepangan kidi ya
sindpay se uminum kidi ya bindsu wa mainum
nga mangipadamdam kadatada ke Apu, nu
mepasabanta ya panggap na, ay makabasul
kiya akkan na nga angngipatag kiya baggi se
daga ne Apu.

28 Ay dikod, daya mangan kidi ya sinapay se
uminum Kkidi ya bindsu wa mainum, ay
masapul la munna pikam ma lam-lamtan da nu

mekari da onu akkan.
29 Ata nu tagakkaakkdan ta ngala se

tagainuinum ta ngala, nga akkan ta nga
lam-lamtan ya kinapatag naya baggi ne Apu, ay
umman ta ka nakkdn se nainum ya ammabasul
ne Dios kadata.

30 Ay ittu yan ya gapu na nga adu kadakayu
ya magtatakit se nakapsut, ay se atan da pe yin
daya natay.

31 Ngamay nu kurug ga lam-lamtan ta ya
panggap ta se ta la nga mepangan, ay akkan
nitta pabasulan nge Dios.

32 Ngamay nu pasilgan nitta nge Dios, ay
agtuldu na kadata yan, ta senu akkan nitta nga
itangapabdsul kadaya tolay kidi kalawagan.

33 Ay dikod wawwadgi, nu magguurnung kayu
wa mangan se uminum ka panamdamman nu

kitu nekatay ne Apu, ay kasapulan ya
aggiinindag nu.

34 Ay dikod, nu mabisin kayu, mangan kayu
pikam kadaya babalay nu, se kayu wala nga
umbet kiya pagguurnungan nu, ta senu akkan
kayu wa mapabdsul. Ay nu mepanggap kadaya
dudduma pikam ma masdpul la ammuwan nu,
ay nu umbet ta ala ngin ya angngipakammu.

12

Daya kababalin na midde naya Ispiritu ne Dios

1 Ay nu mepanggap kadaya kababalin na idde
naya Ispiritu ne Dios, wawwagi, ay piyan ku
nga ammuwan nuda.

2 Ammu nu nga, kitu akkan kayu pikam ma
mangurug, ay neal-alilaw kayu wa mangurug
kadatu sinan diy-diyos nga umal kammala ngin
nin.

3 Ay tuya piyan ku wa ammuwdén nu nga,
awan tolay ya itur-turayan naya Ispiritu ne Dios
ya magged ke Jesus. Ay awan tolay ya makakagi
ka, “E Jesus ya Apu!” nan na, nu di tittu daya
itur-turayan naya Ispiritu ne Dios.

4 Ay adu wa baldki daya kababalin, ngamay
sissa ya Ispiritu ne Dios nga mangidde kadayan.

5 Ay nagbal-baldki pe ya agsirbi, ngamay sissa
ma nge Apu ya pagsirbiyan tada.

6 Adu baladki pe daya ma-mawa daya
mangurug, ngamay sissa nge Dios nga
magpawa kadayan ngamin.

7 Ata kiya isaisa nga mangurug, ay sabali
kampela ngin nin ya kepakammu naya kaatan



1 Corinto 12:8 xliv 1 Corinto 12:11

naya Ispiritu ne Dios kaggida, ka pagkapiyaan
da ngamin.

8 Ata kadaya dudduma, ay nidddn naya
Ispiritu ne Dios da ka kababalin da nga
mangibabanan kiya babanan ne Dios. Ay
kadaya dudduma, ay nidddn nada ka napiya
nga pannakaawat da kadaya mebabanan. Ay
sissa ma ya Ispiritu ne Dios nga mangidde
kadayan.

9 Ay Ispiritu ne Dios kam pe ya mangidde kiya
naligda pa-panang nga angngurug daya
dudduma, ay se aggina pe ya mangidde kadaya
dudduma kiya kababalin da nga mamabilag
kadaya magtatakit.

10 Ay daya dudduma, ay nidddn nada ka
kababalin da nga mangwa kadaya
nakas-kasddaw wa mangipassingan kiya
ammanakabalin ne Dios. Daya dudduma pe, ay
niddan da ka kababalin da nga mangipakammu
kadaya pepakammu ne Dios kadaya tolay na.
Ay daya dudduma, ay niddan da ka kababalin
nga mangilasin kadaya makag-kagi nga gayat
kiya Ispiritu ne Dios se kadaya akkan. Ay se
daya dudduma, ay niddan da ka kababalin da
nga maguni ka agguni nga akkan da
nasur-suru. Ay daya dudduma, ay niddan da ka
kababalin nga mangisarut kadaya meuni ka
agguni nga akkan da nga nasur-suru.

11 Ngamay sissa ya makidde kadaydn ngamin,
nga ittu kam ya Ispiritu ne Dios. Idde na dayan
na nagbal-baldki nga kababalin kiya isaisa nga
mangurug sigun kiya piyan na kampela ngin.

Arig tada ya sissa nga baggi nga adu ya parte na

12 Ay kadatada nga tolay, oray sissa ya baggi
tada, ay adu daya parte na. Ay ittu yan ya arig
ne Cristo.

13 Ata gapu kiya sissa nga Ispiritu ne Dios, ay
nabawtisardn tada ngamin nga magbalin ka
umman ka sissa nga baggi. Atan tada ngamin
na Judyu se akkan Judyu, asassu se daya akkan.
Ay sissa tada ta sissa nga Ispiritu ya inawat
tada.

14 Kurug nga ya baggi, ay akkan wayya nga
sissa ya parte na nu di adu.

15 Ay taya akkan makuna naya bingil nga,
“Akkan na parte naya baggi, ata akkan na ma
ima.” Ata oray nu ndn na kiyan, ay parte naya
baggi kammala.

16 Ay oray nu nan pe naya talinga nga,
“Akkan na parte naya baggi ta akkan na a
mata,” ndn na, ay akkan wayya nga di
mebilang ngin nga parte naya baggi.

17 Ata nu pabeg mata ya baggi, ay mapaanna
lugud din ya akagina na! Ay umman pe, nu
pabeg talinga ya baggi, ay mapaanna ya akalab
na!

18 Ngamay ya nawadan na, ay inurnus ne Dios
kampela ngin nin daya parte naya baggi sigun
kitu piyan na.

19 Ay nu sissa pe nga parte, ay wa giyan lugud
naya baggi yin?

20 May ya nawadn na, ay adu ya parte na
ngamay sissa kam nga baggi.

21 Ay tuya akkan pe mabalin na nén naya
mata kiya ima, “Akkan taka masapul,” nan na.

Onu nan naya ulu kiya bingil nga, “Akkan taka
masapul,” nan na.

22 Ata ya kurug na, ay daya umman ka akkan
nasurbi, ay ittu daya masapul panang.

23 Ay daya nan tada nga akkan napatag nga
parte naya baggi tada, ay ittu ma dayan daya
bilang napatag, ta ittu dayan daya baduwan
tada. Ay daya parte naya baggi tada nga
nakap-appat ta ipassingan, ay ittu daya
kappiyanan tada nga baduwan.

24 Ay daya akkan na nakap-appat ta
ipassingan nga parte naya baggi tada, ay akkan
tada tagge taban dayan. Ay umman kiyan ya
nangurnus ne Dios kiya baggi tada. Pinagbalin
na daya akkan napatag nga parte ka napatag.

25 Ta senu awan pagkakagurdan daya parte
naya baggi, nu di da lugud da magsiseng.

26 Ay dikod nu magrigat ya isa, ay magrigat
da ngdmin. Ay nu mapadayawan ya isa
kaggida, ay mepaganggam da ngamin.

27 Ay datada nga mangurug ke Jesu-Cristo, ay
arig tada ya baggi na, ay ya isaisa kadatada
daya arig parte nayan na arig baggi na.

28 Ki kada tangabubulun na mangurug, ay
atan daya niddan ne Dios ka kababalin. Ya
nasa-sdad, ay daya apostoles, ay se yala daya
paghabananan na, ay se yala daya maragtugud
kiya babanan ne Dios. Ay se yala sumarunu
daya makepassingan kadaya nakas-kasddaw wa
mas-asingan, se la daya niddan ka kababalin da
nga mamabilag kadaya magtatakit, ay se yala
daya atan kababalin na sumeng kadaya

kasittolay da, ay se la daya atan kababalin na
mangiapu kadaya dudduma. Ay se yala pe daya
atan kababalin na maguni kiya agguni nga
akkan da nga nasur-suru.

29 Ay akkan da nga pabeg apostoles, onu
pabeg pagbabananan ne Dios, onu maragtugud
da ngamin onu makepassingan da ngdmin ka
nakas-kasddaw wa ma-mawa.

30 Ay akkan da pe ngamin makapabilag
kadaya magtatakit, onu ngamin da ay
makapaguni da ka agguni nga akkan da nga
nasur-suru, onu ngamin da, ay mesarutan da ya
meuni daya dudduma.

31 Ngamay ya gamgam-gaman nu kuma, ay ya
kapagan na kababalin.

Ay itugud ku pe kadakayu kidi ya kapiyaan
na kuwaan.

13

Ya kurug ga amminya

1 Ay oray nu ammu ngamin ya agguni daya
ngamin tolay, ay se oray ya agguni daya anghel,
nu awan ku amminya kadaya Kkasittolay ku, ay
mearig ga ala kiya mapitupitu ala nga gansa
onu napagat ta kingkeng.

2 Ay oray nu atan kababalin ku nga
mangibabanan kadaya babanan ne Dios, onu
atan kababalin ku wa mangipakammu kadaya
akkan pikam ma nepak-pakammu kitun, onu
atan kiya ya pannakaawat kadaya
nakas-kasddaw, onu annung ku ya mangialit ka
bantay gapu kiya kinaligda pa-panang naya

angngurug ku, ay &wan ku pe ya sur-surbi nu
awan ku amminya kadaya kasittolay ku.

3 Ay oray nu pagkalla ku ngdmin daya
kuw-kuwa kadaya napubri, ay se oray nu
ipalubus ku la nga sidugan da gapu kiya
angngurug ku, nu 4wan ku amminya kadaya
kasittolay ku, ay &wan ku wa magun-gun-ud.

4 Daya kurug ga atdn amminya, ay nadnus da
se nindu da. Akkan da nga nadsil se akkan da
pe ya nakiddyaw onu napasindayaw.

5 Ay akkan da pe ya napangas, nu di da nga
ninndd. Ay akkan da pe ya ipapilit ya piyan da
kampela ngin nin, se akkan da pe ya nala-lapat
ta malusaw, ay se akkan da nga um-umtul.

6 Ay akkan da nga maganggam nu makawa
daya kasittolay da ka nadake, nu di daya kurug
daya paganggamman da.

7Ta daya tolay ya atan kaggida ya amminya,
ay itur-turad da ngala daya ngamingamin na
kapar-parigatan da, ay se magan-anus da pe
yala. Ay piyaran da pe daya kasittolay da, se
atan peyang ya agnamnama da ki ngamin.

8 Daya idde ne Dios nga kababalin, ay atan ya
ipappanda dayan. Atan ipappanda naya
panaghbabanan kiya babanan ne Dios, ay se
atan ya kakusap ta pe ya maguni kadaya agguni
nga akkan ta nasur-suru, ay se pumanda pe ya
kababalin ta nga mangammu kadaya akkan
pikam ma nepakammu kitun. Ngamay awan
ipappanda naya amminya.

9 Ata daya kababalin tada nga mangammu
kadaya ipakammu ne Dios kadatada, se ya

kababalin tada nga mangipakammu kadaya
pepakammu na kadatada, ay atan da pikam
daya pagkurangan da.

10 Ngamay nu umbet ya oras nga awan tada
nga pagkurangan nin, ay awan dedi pe yin na
kababalin tada nga atan ya pagkurangan.

11 Ta kitu kabbing ku, ay ngdmin na aggun-uni
se aglam-lammat ku se agpan-panunut ku, ay
umman kampela kiya an-ana in. Ngamay kane
nanaman na in, ay pinandanan ku pe yin datun
na gagangay an-ana.

12 Kadedi ya al-algaw, ay akkan pikam
nawada panang ya akammu tada mepanggap
ke Dios. Umman ta ka sisinnan pikam kiya
akkan nawada nga aminaw. Ngamay umbet ma
ya oras nga akasingan ta tutu wala kaggina.
Atan da ngala nga ammu kidi, ngamay umbet
ya oras nga akammu tutu wala kiya mepanggap
ke Dios nga umman kiya akammu na panang
kiya.

13 Ay dikod atdn daya tallu wa dwan
kapandandn: Ya angngurug ta, se ya
agnamnama ta, ay se ya amminya ta. Ngamay
ya kapagan kadedi, ay ya amminya.

14

Daya agguni nga akkan ta nga nasur-suru

1Ya amminya nu lugud kadaya kasittolay nu
ya ipas-pasna nu, ay se nu wala gamgam-gaman
daya kababalin na maggayat ke Dios, tawan
kam ya kababalin na mangibabanan kadaya
piyan ne Dios nga pepakammu kadakayu.

2 Ata daya maguni kiya agguni nga akkan da
nga nasur-suru, ay akkan daya tolay ya
kaam-amoman da, nu di e Dios sala ya
kaam-amoman da, ta &wan tolay ya makaawat
kadaya kag-kagiyan da, ata daya
nakas-kasddaw wa kag-kagiyan da, ay gapu
kiya Ispiritu ne Dios.

3 Ngamay daya pangibabandnan ne Dios
kadaya piyan na nga pepakammu, ay masapul
magbabanan da, ta senu masengan da daya
tolay kiya angngurug da se mapabagkad ya uray
da, ay se maal-alundya da kadaya riribu da.

4 Daya tolay ya makeuni kiya agguni nga
akkan da nasur-suru, ay aggida kampela ngin
nin ya masengan kiya angngurug da. Ngamay
daya mangibabanan kiya babanan nga gayat ke
Dios, ay daya ngamin mangurug ya masengan
da.

5 Ay piyan ku pe nu makauni kayu ngdmin
kiya agguni nga akkan nu nasur-suru. May
pi-piyan ku nu mabaal nu kuma ngamin ya
mangibabanan kiya babanan ne Dios. Ay
napa-patag ya mangibabanan kiya babanan ne
Dios may iya maguni kiya agguni nga akkan ta
nasur-suru, malaksid dala nu atdn makekagi ki
sarut na, ta senu masengan daya ngamin na
mangurug.

6 Ay oray iya wawwadagi, nu ran na ala nga
umang magbabanan ki agguni nga akkan ku
nasur-suru, ay wayya takayu wala nga
masengan nu akkan daya piyan ne Dios nga
pepakammu kiya kadakayu daya kagiyan ku,
onu daya nammuwan ku kiya babanan ne Dios,

onu daya masapul la isuru kadakayu?

7 Ay pada na pe kadaya aruminta nga
ittutukar, umman kadaya balliing se gitara, nga
akkan ta maaw-awatan nu nagan tu tinukar da

nu awan sarut natu tukar na.
8 Ay umman pe kiya tarumpeta, nu akkan

maawatan ya tannug na nga mangisinyal la
magsagana daya suldadu nga makigubat, ay
akkan da magsagana nga makigubat.

9 Ay umman pe kadakayu nga, nu &wan
makaawat kadaya iuni nu, ay awan makammu
nu nagan daya kag-kagiyan nu. Dikod umman
kayu ka makibabanan ki awan kammala ngin
nin,

10 Ata kurug ga adu daya baldki ya agguni
kidi ya kalawagan, may atan ma ya kesarutan
da ngamin.

11 Ay nu akkan ku maaw-awatan ya isa nga
agguni, ay maawatan na agtangeli ya kadaya
makin-agguni, ay agtangeli da pe Kkiya.

12 Ay lugud, gapu ta piyan nu tutu wala ya
middan ka kababalin na mangipassingan nga
atan kadakayu ya Ispiritu ne Dios, ay daya
kapagan na kababalin na makaseng kiya
angngurug daya ngamin na mangurug ya
gamgam-gaman nu kuma.

13 Ay dikod, daya makammu nga maguni ki
agguni nga akkan da nga nasur-suru, ay
masapul la magkararag da nga magadang ka
kababalin da nga mangilaw-lawag kiya sarut
daya kag-kagiyan da.

14 Ata nu agguni nga akkan ku nga nasur-suru
ya agguni kiya agkararag ku, ay kurug ga

ammu kiya uray ku nga magkararag ga,
ngamay akkan ku maawatan datu kag-kagiyan

u.
15 May ya kawadan na kuma, ay nu
magkararag ga kiya uray ku, ay masapul la
maawatan ku pe ya kardrag ku. Ay umman pe
nu magkansiyon ya uray ku, ay masapul pe nga
maawatan ku ya sarut naya kansiyonan ku

kuma. _ .
16 Ata nu ittu nu usaran ya agguni ya dwan

makaawat nu magkararag kayu nga
magiydman, ay mapaanna ya akepagiyaman
daya dudduma kadakayu ke Dios nu akkan da
maaw-awatan daya kag-kagiyan nu?

17 Ata oray nu napiya datu kinag-kagi nu kitu
naggiyvaman nu, ay awan na wayya nga neseng
kadaya dudduma.

18 Magiyaman na ala ke Dios ta naki-kirad da
maguni kiya agguni nga akkan ku nasur-saru
may dakayu.

19 Ngamay kiya agguurnung tada nga
magdayaw ke Dios, ay pi-piyan ku wala ya
makakagi ya ka oray lim-limma ngala nga
kabalitan nu mangisuru wa basta maawatan
daya maggigina, may itu riniburibu ya
kag-kagiyan ku kiya agguni nga akkan ku
nasur-suru nga dwan makaawat.

20 Wawwagi, akkan kuma nga uray ababbing
ya aggur-uray nu mepanggap kiya panagguni
kiya sabdli ya agguni. Nu di kayu kuma umman
ka anndna ngala nu mepanggap kiya nadake.
Ngamay ki agpan-panunut nu, ay nanaman
kayu kuma ngin.



1 Corinto 14:21 liii 1 Corinto 14:26

21 Ay atan ya nesurat kiya babandan ne Dios
nga nan na,

“Mangibon na ka agtangeli nga sabali ya agguni
na ka pagbabananan ku kadedi ya tolay.
Ngamay pada na ngala nga akkan da
gi-ginan,”

nan ne Apu.

22 Ay dikod ya agguni nga akkan ta nasur-suru,

ay pakelasindn daya akkan mangurug ke Dios.

Akkan wayya para kadaya mangurug gin.

Ngamay ya babanan ne Dios nga mamaligda

kiya angngurug, ay para kadaya mangurug

kampela ngin nin. Akkan wayya para kadaya
akkan pikam ma nangurug.

23 Ay kas pangarigan na nagguurnung kayu
ngamin na mangurug, se kayu ngadmin pe ya
maguni ka nagbal-baldki ya agguni, ay se tura
la nga atan da nga mepagguurnung pe
kadakayu nga akkan mangurug, di da nad nan
nga magallut kayu?

24 Ngamay nu magbabandan kayu ngdmin ka
babanan na mepanggap ke Dios, oray atan da
nga nelibug ga akkan mangurug, ay mabalin na
mammuwan da nga maragbdasul da, ay se da
mamud pe ya kapa-payanan da.

25 Mabalin na mewada kaggida pe daya
isir-siru da nga lam-lamtan da. Ay tuya
magtuma da nga magdayaw ke Dios, ay kagiyan
da pe nga kurug ga atan ne Dios kadakayu.

Ya naurnus nga panagday-ddayaw ke Dios
26 Ay ndgan na lugud ya napiya nga kuwaan
nu, wawwagi? Nu magguurnung kayu wa

magday-dayaw ke Dios, ay daya mamaligda
kiya angngurug naya isaisa kadakayu kuma
daya ngamin na kuwaan nu. Magkansiyon
kuma daya dudduma kadakayu, ay mangitugud
daya dudduma, se kagiyan kuma daya atan
bar-baru wa nammuwan kiya babanan ne Dios
daya nammuwan da. Ay magbhabanan pe daya
dudduma kiya agguni nga akkan da nga
nasur-suru, ay se atdn kuma pe ya
mangilaw-lawag.

27 Ay nu atan da nga maguni ki agguni nga
akkan da nga nasur-suru, ay akkan nasuru
duwa onu tallu wala nga magsasarunu, ay
masapul atan ya mangilaw-lawag kadaya
kagiyan da.

28 Ngamay nu dwan ya makelaw-lawdag kiya
kag-kagiyan da, ay maging-inggap da ngala
ngin. Makiamoman da ngala ngin ke Dios, se ki
baggi da kampela ngin nin.

29 Ay duwa onu tallu kuma ngala ya
maghabanan kiya pebabanan ne Dios. Ay ginan
daya dudduma se da ammuwan nu wa
naggayatan datu nakag-kagi.*

30 Ay nu rdn nala atdn isa nga makamud da
atan pekagi ne Dios kaggina kadaya dudduma,
ay masapul la makusap pikam ya makun-oni.

31Ta senu ya isaisa kadakayu, ay atan waya
na nga mangibabandn kiya babandan ne Dios, ta
senu masur-suruwdan kayu ngamin se
mapabagkad ya aggur-uray nu ngamin.

* 14:29 14:29 Nu kurug nga gayat ke Dios daya kag-kagiyan datu
nagbabanan onu akkan.

32 Ata daya atan kababalin na mangibabanan
kadaya babanan ne Dios, ay ammu da idaggan
ya waya da nga maguni, ta senu naurnus ya
agday-dayaw nu.

33 Ata e Dios, ay akkan na nga piyan ya awan
na urnus, ta ya napiya nga ka-kawaan naya
ngamingamin ya pa-pagan na.

Kadaya ngamin na giyan daya tangabubulun
na tolay ne Dios,

34 ay maging-inggap pala daya babbay kiya
agguurnungan da. Ata akkan rumbang kaggida
ya maguni kiya pagguurnungan, nu di dala nga
sumurut nga umman kiya nan naya lintag.

35 Ay nu atan daya piyan da nga ammuwan,
ay saludsudan da la kadaya atdwa da nu atan
da kadaya babalay da. Ta naalas kadaya
babbay ya mepaguniuni kiya pagad-aduwdan na
magdayaw ke Dios.

36 Dakayu agpa ya naggayatan naya babanan
ne Dios ta! Onu dakayu wala ya
nekepakammuwan na!

37 Ay nu atan da kadakayu ya manguna nga
pagbabananan ne Dios da, onu itur-turayan
naya Ispiritu ne Dios da, ay masapul la kurugan
da nga bilin ne Apu dedi ya kagiyan ku kidi ya
surat ku.

38 Ay daya akkan mangikurug kadedi ya
kag-kagiyan ku, ay akkan nuda nga ibildng nga
kurug paghabananan ne Dios.

39 Ay lugud wawwdgi, ya mangibabandn kiya
babanan ne Dios kuma ya asikkuwaan nu
peyapeyang, ngamay akkan nu pe ya iallang ya
maguni ka agguni nga akkan da nga nasur-suru.

40 Ngamay masapul mawa nga napiya se
naurnus ya ngadmingdmin na ma-mawa.

15

Ya mepanggap kitu nelaltu ne Cristo

1 Ay piyan ku wa ipadamdam kadakayu
wawwagi, tu indwat nu nga nebabandn ku
kadakayu nga Napiya nga Damag mepanggap
ke Jesu-Cristo, nga ittu pe ya nanggayatan naya
angngurug nu.

2 Ittu pe ya gapu na nga biydgan nakayu we
Dios ka 4wan panda nu ipas-pasna nu tutu wala
ya angngurug nu kitu ddmag nga nebabanan
ku kadakayu, malaksid dala nu tagakurukurug
kayu wala oray akkan nu naaw-awatan.

3 Ata nebabanan ku kadakayu ya kapa-pagan
na nammuwan ku pe, nga e Cristo ay natay
gapu kadaya bas-basul tada, nga umman kitu
nan naya nesurat ta babanan ne Dios kitun nga

mawa. . o
4 Netaman da, ay linumtu kammin kitu

mekalu nga algaw, nga umman kitu nan natu

nesurat ta babanan ne Dios Kitun.
5 Ay nagpassingan ke Pedro, ay se la kadatu

dudduma nga apostoles na.

6 Ay se yala nagpassingan manin kadatu
nasuru limma gatut ta wawwagi tada. Ay atan
kam ma sibbibiyag daya kaaduwan kaggida, ay
datu dudduma, ay natay da ngin.

7 Ay se yala manin pe ya nagpassingan ke

Santiago, ay se yala kadatu ngdmin apostoles
na.

8 Ay se yala nga iya ya nuddi ya
nagpassinganndn na. Ay arig ku ya an-ana nga
neana kiya akkan pikam itu oras nga keana na
kuma.

9 Ata iya ya bilang kababadn kadaya ngamin
apostoles na. Ay akkan na kuma mabalin
mengagan ka apostol. Ata kitun, ay pinal-palla
ku datu tolay ne Dios.

10 Ngamay gapu kiya inagkalla ne Dios kiya,
ay tuya umman kidi yin ya kasasaad ku. Ay
akkan wayya nga awan sur-surbi nayan na
inagkalla ne Dios kiya, ta natu-turu ya
agpaggus ku wa magubra kiya paubra ne Dios
kiya may datu dudduma nga apostoles. Ngamay
akkan wayya iya kampela ngin nin, nu di gapu
kiya isisseng ne Dios kiya.

11 Ay oray iinna kadakami ya nakaginadn nu,
ay sissa ma ya nebabanan mi nga ittu pe ya
kinurug nu.

Ya ilaltu datu natay yin

12 Nebabandn mi nga linumtu we Cristo, may
taanna, tura atdn da pikam mala kadakayu ya
magkuna nga awan kammala ngin nin ya ilaltu
daya natay yin!

13 Ay nu kurug ga awan ilaltu daya natay yin,
ay di lugud da akkan linumtu we Cristo!

14 Ay nu akkan na linumtu we Cristo, ay di
lugud da awan surbi naya aghabanan mi, ay se
awan sur-surbi naya angngurug nu!

15 Ay di kami lugud magbus-busid da bobonan
ne Dios, ta nebabandn mi nga pinaltu ne Dios

nge Cristo, nga akkan na kurug pinaltu, nu

kurug ga awan ilaltu datu natay yin nga nan nu!
16 Ata nu kurug ga akkan na lumtu daya

matay, ay di lugud da akkan na linumtu we

Cristo! . _ ]
17 Ay nu akkan linumtu we Cristo, ay &wan

sur-surbi naya angngurug nu kaggina, ay se
sibbabasul kayu pikam!

18 Ay dikod datu mangurug ke Cristo wa
natay yin, ay sibbabasul da pe nga natay, ay
napanis da pe yin!

19 Ay nu para kidi yala nga biyag kidi
kalawagan ya agnamnama tada gapu ke Cristo,
ay datada ya kakal-kalakkdn kadaya ngamin
tolay.

20 Ngamay ya kurug na, ay linumtu we Cristo.
Aggina ya nunna nga linumtu kadaya ngamin
natay yin.

21 Ay gapu ta nawa ya pannakatay daya tolay
gapu kiya isa nga tolay, ay umman pe kiyan,
nga mawa ya ilaltu daya natay gapu pe kiya isa
nga tolay.

22 Ata nu mapaanna ya nelalbet naya
pannakatay daya ngdmin tolay gapu ke Adan,
ay umman pe, nga gapu ke Cristo, ay mawa nga
lumtu pe daya ngadmin na mangurug kaggina.

23 Ngamay lumtu daya tolay kiya oras da
kampela ngin nin. Nunna nga linumtu win ne
Cristo, ay se yala pe daya mangurug kaggina nu
umbet kammin.

24 Ay se yala umbet ya ipappanda naya
ngamingdmin nga ittu pe yanin ya angngiawat
ne Cristo ke Dios nga Ama kiya pangiturayan na

nu mabalin na nga abdan daya ngdmin na
mangitur-turay se atdn ammanakabalin se daya
naturay ya di mas-asingan.

25 Ata masapul la e Cristo ya mangituray
panda kiya angngaba na kadaya ngamin na
kumalinga kaggina.

26 Ay ya kuddiydn na masdapul la abdan na, ay
ya pannakatay:.

27 Ata nan naya nesurat ta babanan ne Dios
nga, “Nepeturayan ne Dios kaggina ya
ngamingdmin,” ndn na. Ngamay oray nu nan
na kiyan, ay akkan wayya meraman ne Dios
kadaya iturayan na, ta ittu ya nagpapeturay
kaggina kadaya ngdmingamin.

28 Ay nu itur-turayan ne Cristo win daya
ngamingamin, ay aggina nga An-ana ne Dios,
ay peturayan pe ke Dios nga Ama na nga ittu ya
nagpapeturay kaggina kiya ngadmin, ta senu e
Dios ya katurayan kiya ngdmingamin.

29 Ay nu kurug nga dwan ilaltu daya natay
yin, ay ndgan lugud ya kuk-kuwaan datu tolay
ya nabawtisaran para kadatu natay! Ay tura da
lugud da nagpabawtisar para kadatu natay yin?

30 Ay dakami pe, nu dwan ya ilaltu daya
natay, tura mi lugud da itur-turddn ya magrigat
peyang?

31Inalgaw ya tagge ala nga katay. Ay kurug
yan na kagiyan ku kadakayu wawwagi. Ay
kurug pe nga paganggamman takayu gapu kiya
angngurug nu ke Jesu-Cristo nga Apu tada.

32 Ay nu akkan ku innanamadn ya ilaltu,
nagan lugud ya maladala ku kitu nakiparang ku

kadatu kumagura kiya ka Efeso nu lammat
tolay yala ya lammat ku? Ay nu akkan lumtu
daya natay, ay nap1ya ngala ngin lugud tu
makag-kagi nga, “Magkakan tada se maggunum
tada, ta get matay tada ngin nu kalawa.”

33 Akkan kayu peal—alﬂaw, ta atan ya
makag-kagi nga, “Daya nadake a kabul- bulun,
ay dadalan da ya napiya nga gagangay,” nan
na

34 Pagmar-maruwan nu kod daya ur-uray nu.

Akkan kayu magbdsul lin. Ata atan da
kadakayu daya akkan kurug makammu ke Dios.
Ay ikagl yan kadakayu ta senu mipat kayu.

Ya singan naya baggi tada nu lumtu tada

35 Ay mabalin na atdn daya magkuna nga,
“Mapaanna pe ya ilaltu datu natay yin? Wa
umman naya baggi da?” nan da.

36 Ay ang-ang ya magkuna kiyan, ata akkan ta
ma wayya nga makagi nga tumubu ya aggi a
netugnu nu it-ittu na kam ma aggi a akkan na
naul-ulis.

37 Ay se ya itugnu ta pe, ay akkan wayya nga
ya sinndyun nin na mula, nu di ya aggi.

38 Ngamay e Dios kampela ngin ya makammu
nu wa umman naya singan naya pagbalinan
naya aggi. Ay nagbal-baldki ya netudin na nga
singan daya mula nga pagbalinan daya
bukabukal.

39 Ay pada na pe kadaya atan baggi.
Nagbal-balaki kampela ngin nin pe ya nawaan
naya baggi da. Sabali kadaya tolay, sabali
kadaya ul-ulolag, ay sabali kadaya an-anu, ay se
sabdli pe kadaya sissida.

40 Ay daya ilangit ay atdn baggi da. Ay pada
na pe kadaya ikalawagan, atan baggi da pe.
Ngamay sabali kampela ngin nin ya kinapiya
daya baggi daya ilangit kiya kinapiya naya
baggi daya ikalawagan.

41 Ay sabdli kampela ngin nin pe ya wada
naya mata kiya wada naya bulan se daya
bittuwan. Ay nagbal-baladki pe ya wada daya
bit-bittuwan.

42 Ay umman pe kiyan ya kawadn tada kiya
ilaltu tada. Nu matay tada, ay marupu ya baggi
tada nga metaman, ngamay nu lumtu tada, ay
dwan karupu naya baggi tada ngin.

43 Kiya ketaman daya baggi tada, ay &wan na
nga diladilang, ngamay nu lumtu tada, ay
dumilang ya baggi tada ngin. Kiya ketaman
naya baggi tada, ay awan na nga maba-baal,
ngamay nu lumtu tada, ay atan nin ya

ammanakabalin tada. ] .
44 Nu itaman ditta, ay umman ka baggi daya

ikalawagan ya baggi tada, ngamay nu lumtu
tada, ay umman ka baggi daya ilangit ya baggi
tada.

Ata nu atan ya baggi nga para kidi ya
kalawagan, ay atan pe ya baggi nga para ka
langit.

45 Ata nakagi kiya nesurat ta babanan ne Dios
nga, “E Adan na nunna nga tolay, ay niddan ka
biyadg na.” Ay ya mud-uddi ya arig Adan nga
ittu we Jesu-Cristo, ay biydg ga &wan panda ya
midde naya Ispiritu na.

46 Ngamay akkan wayya nga mun-unna nga
midde kadatada ya baggi tada nga para ka

langit, nu di pikam ya baggi tada nga para kidi
kalawagan, ay se yala ya baggi tada nga para
ka langit.

47 Ata ya naggayatan natu nun-unna nga
tolay, ay kiya lusa. Ngamay, ya sumarunu, ay
gayat ka langit nga ittu we Jesu-Cristo.

48 Ya baggi tada nga tolay kidi kalawagan, ay
umman kiya baggi kampela tu Adan nin nga
gayat ka lusa. Ay umman kampela kiya baggi
ne Jesus sin nga gayat ka langit, ya baggi daya
sumurut kaggina. Gapu ta gayat ki lusa tu
baggi tu Adan, ya pada na pe daya baggi tada
nga tolay kidi kalawagan. Ay umman kampela
ngin nin kiya baggi ne Jesus nga gayat ka langit
ya baggi daya mawe ka langit.

49 Ya neduyag kadatada nga singan, ay singan
natu Adan na gayat kiya lusa. Ay umman pe
kiyan, umbet ya algaw wa mepada pe ya singan
tada ke Jesus nga ittu ya gayat ka langit.

50 Ty idi ya kag-kagiyan ku kadakayu
wawwagi: Awan tolay ya makappan ka
pangiturayan ne Dios nu akkan na maulis ya
baggi na nga tabbit se daga. Ata akkan mabalin
na middan tada ka baggi nga akkan marupu nu
sibbabaggi tada pikam kiya baggi tada nga
marupu.

Ya kaulis naya baggi daya sibbiydg se datu natay
yin

>1 Gindn nu wawwagi, ya kagiyan ku kidi nga
akkan pikam nepak-pakammu kitun. Akkan
tada ngamin matay, ngamay ngamin tada, ay
maulis ya baggi tada.

52 Ata kiya muddi ya akagina tada kiya
tarumpeta, ay matatdn na maulis ya baggi tada.
Mabayag lugud dala ya tangakilmatan. Ata nu
atan magtarumpeta, ay dagus sala nga lumtu
datu natay yin, ay se da nga magbalin ka akkan
mataatay yin. Ay maulis tada pe yala ngin.

53 Ata idi ya baggi tada nga marupu, ay
masapul la mapataliydn ka baggi nga akkan
tutu wala nga marupu in. Ay dikod idi ya baggi
tada nga matay, ay mapataliyan ka akkan tutu
wala mataatay yin.

>4 Ay nu mapataliyan nin ya baggi tada nga
marupu, ka baggi nga akkan marupu, se
magbalin ya baggi tada nga matay, ka baggi nga
akkan tutu wala mataatay, ay mawa nga kurug
gin tu nan naya nesurat ta babanan ne Dios
nga,

“Naaba in ya turdy naya pannakatay, ay &wan
nin ya di naaba.”

5 Awan tutu wala ngin ya angngdba naya

pannakatay yin. Ay awan tutu wala pe yin ya

pannakatay nga ittu tutu wala ya ikan-kansing

tada.
56 Ata ya gapu na nga ikansing tada tutu wala

ya pannakatay, ay gapu kadaya bas-basul tada.
Ay ya akabasul tada, ay gapu ta atan ya lintag
nga pakammuwan tada nu nagbdasul tada onu

akkan. o ’ ]
57 Ngamay magiyaman tada ke Dios ta abdan

tada ya kinaturdy naya pannakatay gapu ke
Jesu-Cristo wa Apu tada.

58 Ay dikod dakayu wa pa-pagan ku nga
wawwagi, kaligdaan nu ya angngurug nu, se

akkan kayu padba kadaya nadake. Akkan kayu
molaw wa mangwa kadaya nepiyar ne Apu nga
ubra kadakayu, ta ammu nu ma in na akkan
wayya awan sur-surbi naya agpaggus nu gapu
ke Apu.

16

Ya isisseng tada kadaya pada tada nga
mangurug

1 Ay nu mepanggap kiya aggurnung nu ka
pira a pagkalla nu kadaya wawwdagi tada nga
mangurug, ay taldan nu wala tu pinawa kadatu
mangurug ka Galacia.

2 Ki peyang Dominggo, ay mangildsin ya
isaisa kadakayu kiya mabalin na nga idde se na
iariman, ta senu napaddn naurnung ngin kiya
ilalbet ku.

3 Ay nu umbet ta, ay magsurat ta ka ipakagtu
tada kadaya tolay ya napili nu wa mawe
mangitulud kiya pagkalla nu kadaya iJerusalem.

4 Ay nu tura la nga kasapulan nga mawe ya
pe, ay aggida ya mamulun kiya.

Daya lam-lamtan ne Pablo nga kuwaan

5 Ay umbet ta maggagdyam kadakayu nu
gayat ta ka Macedonia, ata palanu ya manalen
ka Macedonia.

6 Maba-baydg ga maggagdyam kadakayu. Ta
get nu magyan na kannan panda kiya agdagun
na, ta senu masengan da kadaya ang-angngayan
ku pikam.

7 Ata lusawan ku nu mabur-burung nga nu
atan na kanndn giyan nu. Piyan ku nu
maba-bayag ga kannan nu ittu ya piyan ne Apu.

8 Ngamay magyan na pikam kanedi Efeso
panda kiya Pentecostes™.

9 Ata kurug ga adu daya mayat manggina
kiya ibabanan ku, ngamay adu pe daya
kumag-kagura.

10 Ay nu umbet nge Timoteo kanndn giyan nu,
ay atangyaan nu panang ta senu akkan
min-induwdan na mebul-bulun kadakayu, ata
pada pe nga pagub-ubraan ne Apu.

11 Ay &wan kuma nga mangirupat kaggina
kadakayu kannan, nu di nu kuma nga
parbuwatan ka napiya, ta senu makapagulli
kammin kanedi nga sikkaanggam, ta id-idaggan
kuda se datu kabbulun na.

12 Ay kinagiyanan ku tutu wala pe ye Apolos

nga wagi tada, ta umang da kuma se daya
dudduma nga wawwagi tada nga maggagayam
kadakayu. Ngamay awan na kid tutu wala nga
oras. Maggagdyam mala kanndn nu atan waya
na.

Ya muddi nga bilin ne Pablo

13 Ay magtar-taron kayu kuma peyang se
akkan kayu manguliulis kiya angngurug nu.
Akkan kayu din na magtal-talaw se kaligdaan
nu ya angngurug nu.

14 Ay kuwaan nu din nala ya ngdmingamin
gapu kiya amminya nu.

* 16:8 16:8 Ya Pentecostes, ay ittu ya agpiyasta daya Judyu ka
aggiydman da kadaya 4pi-apit da.

15 Ammu nu win, wawwagi, nga de Stefana
nga tangabalay daya nunna nga nangurug ke
Jesu-Cristo kadaya iAcaya. Ay aggida daya
sumeseseng pe yin kadaya tolay ne Dios.

16 Ay ikagi lugud kadakayu nga ikurug nuda.
Ay akkan nala aggida nu di pe daya kabbulun
da nga magub-ubra se magrigat ta
pagub-ubraan ne Apu.

17 Ay nakaanggam ma panang kane umbet de
Stefana, Fortunato se Acaico, ta nanaligan kuda
kadakayu.

18 Ata pinaanggam da panang umman kiya
nammaanggam da pe kadakayu. Ay tuya pagan
nu dayan na tolay.

19 Ay makikumusta ngamin daya
tangabubulun na mangurug ka Asia. Ay umman
pe de Akila se Priscila se daya mangurug ga
mepagguurnung kaggida kiya balay da,
makikumusta da kadakayu gapu ke Apu.

20 Ay kumusta kanu pe nan ngadmin daya
wawwagi tada kanedi. Maggiinnanggam kayu
nu magsisingan kayu.

21 Ay iya kampela ngin nin ya mangisurat
kidi. Ay kumusta kayu kannan.

22 Ay nu atan daya &wan amminya ke Apu, ay
mapanis dayan na tolay. Umbet ka ngin Apu!

23 Ay e Apu Jesus ya magtag-tagasingan
kadakayu peyang.

24 Ay dam-damdamman nu wa pa-pagan
takayu ngadmingamin gapu ke Jesu-Cristo.
Amen.

